
BUNGE LA TANZANIA

MAJADILIANO YA BUNGE

MKUTANO WA SITA
Kikao cha Pili - Tarehe 1 Februari, 2017
(Bunge Lilianza Saa Tatu Asubuhi)
DUA
Mwenyekiti (Mhe. Najma Murtaza Giga) Alisoma Dua

MWENYEKITI: Waheshimiwa Wabunge, naomba tukae. Katibul!
NDG. THEONIST RUHILABAKE - KATIBU MEZANI:

MASWALI NA MAJIBU

MWENYEKITI: Waheshimiwa Wabunge, tunaanza maswali yetu na Ofisi ya
Waziri Mkuu.

Na. 16
Tatizo la Ajira kwa Vijana Nachingwea.
MHE. HASSAN E. MASSALA alivliza:-
Wilaya ya Nachingwea ina ardhi ya kutosha lakini vijgna wengi bado
wanakabiliwa na tatizo la qjira:-

Je, Serikali inatoa kauli gani kuwasaidia vijana hawa kujikwamua
kiuchumi?¢

MWENYEKITI: Mheshimiwa Naibu Waziri majibu.

NAIBU WATZIRI, OFISI YA WALZIRI MKUU, KAZI, VIJANA NA AJIRA dlijibu:-

Mheshimiwa Mwenyekiti, kwa niaba ya Waziri Mkuu, napenda kujibu swali
la Mheshimiwa Hassan Elias Masala, Mbunge wa Nachingwea, kama ifuatavyo:-

Mheshimiwa Mwenyekiti, kauli ya Serikali katika kuwasaidia vijana wa
Nachingwea kujikwamua kiuchumi ni pamoja na kufanya yafuatayo:
Kuwashauri vijgna wa Wilaya ya Nachingwea kujiunga katika vikundi vya
uzalishaji mali na kubuni miradi mbalimbali ya uchumi katika nyanja za kilimo,
ufugaqji na viwanda vidogo vidogo vya usindikaji wa mazao ya kilimo. Hii
itasaidia kutengeneza nafasi za qgjira kwa vijana na kuwakwamua vijana katika
lindi ya umaskini wa kipato.

Mheshimiwa Mwenyekiti, katika kuhakikisha kwamba mpango huu
unafanikiwa, Ofisi ya Waziri Mkuu, Kazi, Vijona na Ajira inaendelea kutekeleza
mikakati ifuatayo:-

(a)  Kuhakikisha Halmashauri zote nchini ikiwemo Halmashauri ya Wilaya
ya Nachingwea zinatenga maeneo maalum kwa ajili ya shughuli za kiuchumi za
vijana.

(b) Kusimamia utekelezaji wa utoaji wa mikopo kwa vijana ya 5% ya
mapato ya ndani ya Halmashauri.

(c) Kukopesha vikundi vya vijana kupitia Mfuko wa Maendeleo ya
Vijana ili kuchochea upatikanaji wa mitaji ya kuendeshea shughuli za kiuchumi
za vijana.

Mheshimiwa Mwenyekiti, nichukue nafasi hi adhimu kumwomba
Mheshimiwa Mbunge kwamba kwa kuwa yeye ni kijona na amekuwa mstari wa
mbele katika masuala ya vijana kitaifa na kimataifa, basi tushirikione kwa
pamoja kuwaongoza vijana wa Wilaya ya Nachingwea katika kubuni miradi
mbalimbali yenye fija ili kuwakwamua vijana wa Wilaya ya Nachingwea katika
suala zima la ukosefu wa ajira.

Mheshimiwa Mwenyekiti, Kauli ya Serikali ni kuendelea kuunga mkono
jitthada zitakazofanywa na vijana wa Nachingwea na nchi nzima kwa kusaidia
upatikanaji wa mitaji na mikopo kupitia Mifuko ya Uwezeshaiji ya Serikali na pia
kwa kuwashirikisha wadau wapenda maendeleo ya vijana kuwasaidia vijana
kujiinua kiuchumi.

MWENYEKITI: Mheshimiwa Hassan Elias Masala kama una swali la
nyongeza.

MHE. HASSAN E. MASALA: Mheshimiwa Mwenyekiti, nashukuru sana, lakini
pia naomba nitoe pongezi kwa majibu haya ya Mheshimiwa Naibu Waziri.
Sambamba na haya, naomba niulize maswali mawili ya nyongeza.

Mheshimiwa Mwenyekiti, swali la kwanza, kwa sababu Nachingwea tayari
tumeshatenga maeneo na kupitia fedha ya Halmashauri peke yake kwa hizi 5%
haiwezi kutosha kuwafikia vijana wengi, sijajua Serikali inatuambia nini ili tuweze
kuona namna gani tunaweza kunufaika na fedha zinazotolewa na Mifuko ya
Vijana kupitia Taifa badala ya kuachia Halmashauri peke yake?

Mheshimiwa Mwenyekiti, lakini swali la pili, naomba nipate majibu juu ya
jitthada gani ambazo zinafanywa kwa vijana wa Mikoa ya Lindi na Mtwara
ukizingatia ziko baadhi ya Kanda tayari wameshaanza kuwasogezea huduma
za kuwafungulia milongo ya kupata agjira ikiwemo Kanda ya Ziwa, vijana wengi
wanatakiwa waende kule kwa qjili ya kujiunga na vikundi vya kushona viatu.
Lindi na Mtwara tunavyo Vyuo vya VETA, nini kauli ya Serikali juu ya vijana wa
kanda hii na hasa vijana wanaotoka Nachingwea ambao hawana chuo cha
namna hii¢ Ahsante.

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI, OFISI YA WAIZIRI MKUU, KAZI, VIJANA NA AIJIRA:
Mheshimiwa Mwenyekiti, swali lake la kwanza amesema kwamba, tayari
wameshatenga maeneo kwa qjili ya shughuli za vijana na nichukue fursa hi
kwanza kabisa kuipongeza Halmashauri ya Wilaya ya Nachingwea kwa sababu
mwaka 2014 Wakuu wa Mikoa wote walikutana hapa Dodoma na likawekwa
Azimio la kuhakikisha kila Halmashauri nchi nzima inatenga maeneo maalum
kwa qjili ya shughuli za vijana ambayo tuliyapa jina la Youth Special Economic
Zones. Mpaka sasa hivi ninavyozungumza tayari zimeshatengwa ekari 86,000
nchi nzima na Halmashauri ya Wilaya ya Nachingwea nayo ni mojawapo. Kwa
hiyo, niwapongeze kwa hilo.

Mheshimiwa Mwenyekiti, lakini swali lake la msingi ni kwamba fedha ya
Halmashauri haitoshi, ni kwelil Nataka nikiri kwamba fedha ile haiwezi kukidhi
mahitaji. Hata hivyo, tunao Mfuko wa Maendeleo ya Vijana ambao umetoa
mwongozo wa kukopesha SACCOS za vijana katika kila Halmashauri.
Nimwombe Mheshimiwa Mbunge awaandae vijona wake, tushirikiane kwa

pamoja, wabuni miradi, walete maombi kupitia mfuko ule tumekuwa tukitoa
fedha kusaidia vikundi mbalimbali.

Mheshimiwa Mwenyekiti, hivi ninavyozungumza tumeshakopesha takriban
Sh.1,700,000,000 kwa vikundi mbalimbali nchini Tanzania. Ushahidi wa dhahiri
kabisa ni katika Mkoa wa Simiyu chini ya vongozi wa Mkuu wa Mkoa wa
Mheshimiwa Anthony Mtaka, tumekabidhi fedha kwa vikundi viwili vya
kutengeneza chaki na maziwa katika Wilaya ya Maswa na Meatu, takriban Sh.
30,000,000 kwa kila kikundi. Kwa hiyo, nimwombe Mheshimiwa Mbunge afanye
jitihada hizo, sisi tutakuwa tayari kumuunga mkono. (Makofi)

Mheshimiwa Mwenyekiti, swali lake la pili anasema ni jitihada gani Serikali
imezionesha katika Mikoa ya Lindi na Mtwara. Mheshimiwa Mbunge ni kweli,
kupitia Ofisi ya Waziri Mkuu tfuna programu nyingi sana za vijana na sasa hivi
tumetangaza programu ya vijana kwenda kupata mafunzo ya kutengeneza
viatu na bidhaa za ngozi kule Mwanza lakini siyo kweli kwamba mikoa hii
tumeisahau. Mwaka jana tumekuwa na programu kubwa sana katika Mikoa
mitano ikiwemo Lindi na Mtwara ambapo tuliwafikia vijana takriban 9,100
kupitia programu inayoitwa Youth Economic Empowerment na mpaka
ninavyozungumza hivi sasa vijana wengi wa Lindi na Mtwara walipata mafunzo
kupitia  VETA na sasa hivi wamejigjii na wameqjiri na vijona wengine.
Nimhakikishie Mheshimiwa Mbunge kwamba tutaendelea kupanua wigo wa
programu zetu ili ziweze kufika nchi nzima na vijana wote waweze kunufaika.

MWENYEKITI: Mheshimiwa Selasini swali la nyongeza kwa mujibu wa swal
la msingi.

MHE. JOSEPH R. SELASINI: Mheshimiwa Mwenyekiti, nakushukuru sana.
Wilaya ya Rombo ni moja kati ya Wilaya ambazo zina tatizo kubwa sana la
uhaba wa ardhi hapa nchini. Mwaka 1974 Mwalimu Nyerere aliwachukua
baadhi ya vijana kuwatafutia ardhi maeneno ya Mpanda kule Mikese na Tanga
kule Kilindi. Vijana wa Rombo wana nguvu na wana tamaa ya kujigjiri katika
kilimo. Mheshimiwa Waziri yuko tayari nikimletea vikundi vya vijana wa Rombo
ambao wako tayari kujigjiri katika kilimo kuwatafutia ardhi maeneo mengine ya
nchi ili na wenyewe waweze kushiriki katika kujitafutia ajira kupitia kilimo?

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI, OFISI YA WAIIRI MKUU, KAZl, VIJANA NA AIJIRA:
Mheshimiwa Mwenyekiti, katika programu chini ya Ofisi ya Waziri Mkuu, moja
kati ya mkakati mkubwa ambao tumeuweka ni kuwapeleka vijana katika kilimo

cha umwagiliaji na kilimo biashara na katfika utekelezaji wa programu hii
hatuchagui maeneo. Nataka nimhakikishie Mheshimiwa Mbunge kwamba niko
tayari kushirikiana naye kwa wale vijona wa Rombo ambao wako tayari
kufanya shughuli za kilimo tukawasaidia wakapata maeneo na sisi kama Serikali
tukawa sehemu ya kuwawezesha ili haja yao ifimie. (Makofi)

Mheshimiwa Mwenyekiti, pia tunao mpango wa kitaifa wa kilimo kati ya
Wizara ya Kilimo na sisi Ofisi ya Waziri Mkuu ambao lengo lake kubwa ni kwenda
kuyatumia mashamba makubwa ya Serikali yale ambayo hayatumiki,
yamekuwa mapori, kwa kuyatengenezea miundombinu ili vijana wengi sana
waende kufanya shughuli za kilimo katika maeneo hayo. Kwa sasa tutaanzia
eneo la Mkulazi Morogoro ambapo patajengwa Kiwanda cha Sukari kwa
ushirika kati ya NSSF na PPF, maeneo yameshatengwa na hivi karibuni
tutakwenda kuyasafisha yale maeneo na baadaye vijana watapewa maeneo
hayo yakiwa yameshaboreshwa na miundombinu yake imekamilika.

Mheshimiwa Mwenyekiti, kwa hiyo, nimwondoe hofu Mheshimiwa
Mbunge, vijana wa Rombo wakiwa tayari anione tu niko tayari kumsaidia.
(Makofi)

WENYEKITI: Mheshimiwa Lubeleje.

MHE. GEORGE M. LUBELEJE: Mheshimiwa Mwenyekiti, nakushukuru kwa
kunipa nafasi ili na mimi nivlize swali moja la nyongeza. Kabla ya kuuliza swali,
naomba niwape pole wananchi wa Kitongoji cha Chinyika na Kwamshango
kwa maafa waliyopata ambapo watu watano wamefariki kwa kusombwa na
maiji.

Mheshimiwa Mwenyekiti, sasa niulize swali. Kwa kuwa Mheshimiwa Naibu
Wazri aliwahi kuwa Mkuu wa Wilaya ya Mpwapwa na angjua vijana wengi
sana katika Wilaya ya Mpwapwa hawana qjira na hizo fedha zinazotolewa ni
kidogo sana. Je, Naibu Waziri yuko tayari kuongeza fungu la fedha hizo ili vijana
wengi waweze kupata gjira pamoja na wa Wilaya ya Mpwapwa?

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI, OFISI YA WAIZIRI MKUU, KAZI, VIJANA NA AlJIRA:
Mheshimiwa Mwenyekiti, ni kweli funa changamoto ya Mifuko hii ya Uwezeshaqji
ya Mitaji na Mikopo kwa vijana hasa kwa kushindwa kukidhi mahitaji ya vikundi
vingi ambavyo vimekuwa vikiomba mikopo hii. Tunachokifanya kama Serikali ni
nini¢ Sisi kazi yetu kubwa tunayoifanya kwanza kabisa ni kuwatambua vijana

nchi nzima kutokana na mahitaji yao na kazi, pili ni kuwarasimisha na tatu ni
kuwajengea uwezo wa kifedha kupitia mifuko mbalimbali ya Serikali lakini na
kushirikiana na wadau mbalimbali. Nimwahidi tu Mheshimiwa Mbunge kwamba
tunaendelea na jitihada za kuwa-invite wadau wengi zaidi wa maendeleo ya
vijana ili watusaidie katika eneo hili la uwezeshaji na kuongeza mfuko wetu ili
tuweze kuwafikia vijana wengi zaidi.

Mheshimiwa Mwenyekiti, lakini la mwisho, Bunge hili ndilo ambalo
tunapanga bajeti, muone pia haja ya kutuongezea fedha kwa qijili ya Mfuko wa
Mendeleo ya Vijana ili tuwafikie vijana wengi zaidi nchi nzima.

MWENYEKITI: Ahsante Mheshimiwa Naibu Waziri. Tunamalizia na mtu wa
mwisho, naomba swali kwa ufupi kabisa, Mheshimiwa Mwamoto.

MHE. VENANCE M. MWAMOTO: Mheshimiwa Mwenyekiti, nashukuru kwa
kunipa nafasi hii. Kwa kuwa fedha hizi ambazo zimekuwa zikipelekwa katika
Halmashauri ni kidogo sana kiasi kwamba hata hazitoi msaada mkubwa kwa
wale vijana. Mheshimiwa Naibu Wazir, kuna ubaya gani kama vijana hawa
ambao walio wengi hawana agjira hasa wale wanaotoka kwenye vyuo vikuu na
sehemu nyingine wakaanzishiwa Benki ya Vijana ambayo itakuwa rahisi kui-
control na kuwapata wale wahitaji ambao kwa kweli wanataka kutumia hizo
fedha vizuri hasa sehemu kama za Kilolo na hasa hapa kwake Dodoma, je,
atakuwa tayari?

MWENYEKITI: Mheshimiwa Naibu Waziri kwa ufupi kabisa.

NAIBU WAIZIRI, OFISI YA WAIZIRI MKUU, KAZI, VIJANA NA AIJIRA:
Mheshimiwa Mwenyekiti, mpango wa Serikali ni kuelekea katika uanzishwaji wa
Benki ya Mendeleo ya Vijana lakini kabla hatujafikia hatua hiyo tukasema ni
vyema kwanza tuwaanzishie vijana SACCOS mbalimbali ili tuanze kuwakopesha
kupitia SACCOS hizo, wajifunze nidhamu ya fedha na matumizi yake na
baadaye tutaenda kufikia katika uanzishwaji wa Benki ya Maendeleo ya Vijana
wakati tayari tumeshaandaa kundi letu kubwa hili la vijaona kwenda kushiriki
katika masuala ya fedha. Vinginevyo, usipoanza na utaratibu huu wa
kuwazoesha mwisho wa siku fedha ile ya mikopo inaweza kutumika katika
mambo tofauti na ikawa haijamsaidia kijana huyu. Kwa hiyo, tumeanza katika
SACCOS baadaye tutakwenda mpaka kwenye uanzishwaji wa Benki ya
Maendeleo ya Vijana.

MWENYEKITI: Ahsante sana Mheshimiwa Naibu Wazri. Tunaendelea na
swadli linalofuata.

Na. 17

Kufungwa kwa Vyuo vya Ufundi vya
Watu Wenye Ulemavu Nchini

MHE. DKT. ELLY M. MACHA dalivliza:-

Katika miaka ya 60 na 90, Serikali yetu kwa ufadhili wa nchi rafiki kama
Norway na Sweden iljenga vyuo vya ufundi vilivyotoa mafunzo mbalimbali kwa
watu wenye ulemavu hapa nchini kama vile Yombo - Dar es Salaam, Singida,
Mtapika — Masasi, Masiwani — Tanga, Mbeya, Ruanzari — Tabora na Mwirongo-
Mwanza; hivi sasa kati ya vyuo saba ni vyuo viwili tu vya Yombo na Singida
ndiyo vinafanya kazi tena kwa kusuasua:-

(a)  Je, ni sababu zipi zilizosababisha vyuo hivyo vitano vifungwe wakati
kuna mahitaji makubwa ya watu wenye ulemavu kupata mafunzo ya ufundie

(b) Je, Serikali ina mpango gani wa kufungua haraka vyuo hivyo
vilivyofungwa ili viendelee kutoa mafunzo ya ufundi kwa watu wenye ulemavu?

(c) i kutoa fursa zaidi za mafunzo ya ufundi kwa watu wenye ulemavu,
je. Serikali ina mkakati gani wa kujumuisha watu wenye ulemavu kwenye vyuo
vyake vya VETA na FDC?¢

MWENYEKITI: Mheshimiwa Naibu Waziri majibu.
NAIBU WATZIRI, OFISI YA WAZIRI MKUU, KAZI, VIJANA NA AJIRA dlijibu:-

Mheshimiwa Mwenyekiti, kwa niaba ya Mheshimiwa Wazii Mkuu,
napenda kujibu swali la Mheshimiwa Dkt. Elly Marco Macha, Mbunge wa Vifi
Maalum, lenye sehemu (a), (b) na (c), kama ifuatavyo:-

(a) Mheshimiwa Mwenyekiti, sababu zilizosababisha vyuo hivi kufungwa ni
pamoja na uchakavu wa majengo na miundombinu isiyo rafiki kwa wanafunzi
wenye ulemavu; upungufu wa watumishi ambapo baadhi yao wameshastaafu
na wengine wamefariki.

(b) Mheshimiwa Mwenyekiti, Serikali ina nia ya dhati ya kuhakikisha
kwamba watu wenye ulemavu nchini wanapata mafunzo siyo tu ya ufundi, bali
ya aina nyingine yatakayokidhi mahitaji ya ajira na kuondoa utegemezi kwa
watu wenye ulemavu. Aidha, Serikali imewasilisha maombi maalum Hazina,

kuomba fedha za maendeleo kwa mwaka wa fedha 2017/2018 ambapo fedha
hizo zitatumika kufanya ukarabati na kuboresha miundombinu ya vyuo
mbalimbali nchini. Vilevile, Wizara imewasilisha ikama ya watumishi ili utaratibu
wa kuajiri watumishi ufanyike mapema kuziba nafasi zilizo wazi.

(c) Mheshimiwa Mwenyekiti, mkakati wa Serikali katika kuwajumuisha
watu wenye ulemavu katika Vyuo vya VETA na FDC ni kama ifuatavyo:-

(i) Kuwa na walimu wenye mbinu za kufundisha watu wenye ulemavu.
Katika kozi ya ualimu MVTTC ipo moduli inayohusu mbinu za kufundisha watu
wenye ulemavu.

(i) Ukarabati wa miundombinu ya njia za kutembelea na ukarabati wa
majengo ili kuwapa fursa watu wenye ulemavu kushiriki katika mafunzo ya
ufundi pasipo kikwazo chochote.

(iii) Kuwashirikisha wakufunzi wenye ujuzi wa lugha ya alama kupitia Chuo
cha Watu Wenye Ulemavu — Yombo katika kutoa mafunzo ya ufundi kwa watu
wenye ulemavu hasa katika kozi fupi fupi.

MWENYEKITI: Mheshimiwa Dkt. Elly Marco Macha, swali la nyongeza kama
unalo.

MHE. DKT. ELLY M. MACHA: Mheshimiwa Mwenyekiti, ahsante. Napenda
kusema tu kwamba sikuridhika kabisa na nina hakika watu wenye ulemavu
hawakuridhika kabisa na majibu ya Mheshimiwa Naibu Waziri ambayo
ameyatoda. Ina maana kwamba kwa kutokuwa na miundombinu au kutokuwa
na watumishi ni sababu ya kutosha ya kusababisha vyuo vifungwe kwa miaka
mingi¢ (Makofi)

Mheshimiwa Mwenyekiti, swali langu la kwanza. Naoomba Mheshimiwa
Naibu Wazri atupe concrete sababu kwa nini vyuo vimefungwa na
vitafunguliwa lini, atupatie time frame.

Mheshimiwa Mwenyekiti, swali la pili, hawa watumishi ambao anasema
wanatayarishwa, tunahitaji muda gani kuwatayarisha hawa watumishi kwa
sababu watu wenye ulemavu wamekuwepo na vyuo vimekuwepo miaka mingi
lakini vimefungwa kwa miaka mingi na inaonekana kama ni business as usual
but it is not business as usual. Ahsante. (Makofi)

MWENYEKTI: Mheshimiwa Naibu Waziri, nafikii umefahamu hayo maswali
ya nyongeza. Naibu Waziri wa Elimu, naomba maijibu kwa ufupi.

NAIBU WAIZIRI WA ELIMU, SAYANSI NA TEKNOLOIJIA: Mheshimiwa
Mwenyekiti, ahsante. Kimsingi, pamoja na kufungwa kwa vyuo hivyo jambo
ambalo tayari limeshatolewa ufafanuzi namna gani litafanyika, kupitia mfumo
wa elimu jumuishi sasa hivi vyuo vyote vya ufundi ikiwemo VETA, FDC lakini hata
shule zinazotoa mafunzo ya ufundi tunahakikisha kwamba tunazingatia namna
tunavyoweka miundombinu na namna ya kufundisha kwamba watu wenye
ulemavu wanazingatiwa. Hao nawazungumzia hasa wale vijana wenye umri wa
kuweza kuingia katika vyuo hivyo.

Mheshimiwa Mwenyekiti, kwa hiyo niseme tu kwamba, kwa hali ya sasa
Wizara ya Elimu, Sayansi na Teknolojia lakini pia kupitia ngazi zetu za juu kama
tulivyoona Ofisi ya Waziri Mkuu, tunahakikisha kwamba walemavu wanapewa
kipaumbele cha hali ya juu na yeye atakuwa shahidi hata sasa tunapotoa kwa
mfano karatasi zetu humu Bungeni au taarifa zozote lazima tuzi-print kwa nukta
nundu na mambo mengine. Kwa hiyo, walemavu wanapewa fursa nyingi na
tunawaijali kupita kiasi katika kila ngazi. Naomba atuvumilie aone namna
ambavyo tutaweza kuendelea katfika kuhakikisha tunarekebisha hali ambazo
Zipo.

MWENYEKITI: Ahsante Mheshimiwa Naibu Waziri. Mheshimiwa Amina
Mollel swali la nyongeza.

MHE. AMINA S. MOLLEL: Mheshimiwa Mwenyekiti, nashukuru kwa kunipa
nafasi nami niweze kuuliza swali la nyongeza.

Mheshimiwa Mwenyekiti, kwa kuwa changamoto katika suala zima la
elimu na hasa elimu jumuishi kwa watu wenye ulemavu ni kutokana na uhaba
wa walimu katika vyuo mbalimbali hasa vyuo vikuu hapa nchini. Je, Serikali ina
mkakati gani wa kuhakikisha kwamba katika vyuo vyote vikuu hapa nchini
vinakuwa na programu mahsusi kabisa kwa qjili ya kuwafundisha walimu
watakaokwenda kuwafundisha wanafunzi wenye ulemavu hapa nchini ili
tuondokane na tatizo hili la uhaba wa walimu pamoja na kuhakikisha kwamba
qjira zinakuwepo kwa watu wenye ulemavu? Ahsante.

MWENYEKITI; Mheshimiwa Nailbu Waziri wa Elimu.

NAIBU WAIZIRI WA ELIMU, SAYANSI NA TEKNOLOJIA: Mheshimiwa
Mwenyekiti, ahsante. Kwanza ili kufanikisha hilo, kwa mfano ukiangalia katika

utoaji wa mikopo safari hii watu wenye ulemavu wote kwa ujumla wake bila
kujali fani anayochukua wamepewa mikopo. Pili, funacho chuo maalum, Chuo
cha Patandi - Arusha ambacho ni kwa qjili ya kutoa mafunzo kwa walimu
ambao wanaenda kuwafundisha wanafunzi wenye ulemavu. Hali kadhalika,
kwa upande wa vyuo vikuu tunayo maeneo ambayo yanahusika katika
kuzingatia ufundishaji wa walimu kwa qjili ya watu wenye ulemavu.

Mheshimiwa Mwenyekiti, kwa ujumla wake niseme tu kwamba eneo hili ni
pana sana kwa sababu linahitaji walimu wa aina tofauti tofauti kwa qjili ya
kufundisha watu wenye ulemavu wa aina tofauti tofauti. Kwa hiyo,
ukiwachukua kwa uvjumla wake useme kwamba walimu wenye ulemavu labda
200 ukafikiria ni wengi, hawatakuwa wengi kwa sababu mahitaji ya wale
wanaoenda kuwafundisha inakuwa wanafunzi ni wachache katika eneo fulani
lakini yale maeneo ni mengi sana. Kwa hiyo, juzi tu mimi mwenyewe nimefuatilia
pale Patandi na kuona ni jinsi gani tutaweza kurekebisha hasa miundombinu na
kuwawezesha walimu wengi zaidi. Ahsante.

MWENYEKITI: Mheshimiwa Ikupa Alex swali la nyongezal

MHE. STELLA I. ALEX: Mheshimiwa Mwenyekiti, ahsante. Pamoja na majibu
ya Mawaziri, kuna hivi vyuo viwili Chuo cha Yombo na Chuo cha Singida,
pamoja Nna uwepo wa vyuo hivi viwili lakini bado kuna changamoto nyingi sana
ambazo zinavikabili vyuo hivi. Naomba niongelee specific Chuo cha Yombo
kwa sababu ni chuo ambacho nimekitembelea. Chuo hiki kina changamoto ya
deni kubwa la umeme, miundombinu chakavu pamoja na vifaa vya kujifunzia
na kufundishia. Naomba nisikie kauli ya Serikali ni hatua gani za haraka na za
makusudi za kunusuru vyuo hivi ili visije vikafungwa kama ambavyo vimefungwa
hivi vyuo vingine? Ahsante. (Makofi)

MWENYEKITI: Mheshimiwa Naibu Waziri wa Elimu.

NAIBU WAIZIRI WA ELIMU, SAYANSI NA TEKNOLOIJIA: Mheshimiwa
Mwenyekiti, ahsante sana. Kwa upande wa chuo hicho nikiri pia hata mimi
nimewahi  kukitembelea kiikuwa na upungufu fulani  lakini  kama
ilivyozungumzwa na Ofisi ya Waziri Mkuu ni kwamba kimewekwa kwenye bajeti.
Hata hivyo, kwa mwaka huu wa fedha tayari Wizara ya Elimu fulikuwa
tumeagiza vifaa kwa qjili ya watu wenye ulemavu vya gharama ya shilingi
takribani bilioni tatu na tayari vimeshawasili. Kwa hiyo, tutaangalia katika
ugawaji na wao waweze kufikiiwa. Ahsante.

MWENYEKITI: Ahsante. Sasa tunaendelea na Ofisi ya Rais-TAMISEMI.
Na. 18
Muda wa Kuegesha Magari kwa Kibali

MHE. JAKU HASHIM AYOUB (K.n.y. MHE. IBRAHIMU HASSANALI
MOHAMMEDALLI) alivliza:-

Wenye maduka waliopewa kibali cha kuegesha magari yao kuanzia saa
mbili asubuhi hadi saa kumi na moja jioni wameonekana wakihodhi nafasi hiyo
kwa saa 24:-

(a) Je, nilini watu wenye tabia hiyo watachukuliwa hatua za kisheriae

(b) Katika Jiji la Dar es Salaam wakati wa usiku inakuwa kama miji huo
hauna sheria kwa sababu wenye magari huegesha magari hovyo na
kusababisha adha kwa watu wengine. Je, ni lini Serikali itawachukulia hatua
watu wa aina hiyo?

MWENYEKITI: Mheshimiwa Naibu Waziri majibu.
NAIBU WAIZIRI, OFISI YA RAIS, TAWALA ZA MIKOA NA SERIKALI ZA MITAA
alijibu:-

Mheshimiwa Mwenyekiti, kwa niaba ya Waziri wa Nchi, Ofisi ya Rais -
TAMISEMI, naomba kujibu swali la Mheshimiwa Ibrahim Hassanali Mohammedali,
Mbunge wa Kiembe Samaki, lenye sehemu (a) na (b), kama ifuatavyo:-

(a) Mheshimiwa Mwenyekiti, Sheria Ndogo ya Maegesho ya Magari GN.
Na. 60 ya mwaka 1998 kifungu cha 6(1) kinaipa mamlaka ya Halmashauri ya Jiji
la Dar es Saalam kudhibiti na kusimamia maeneo ya maegesho ya magari
yaliyoruhusiwa kwa mujibu wa sheria ili kuondoa kero, usumbufu na
msongamano katika mitaa na barabara za umma. Kwa mujibu wa sheria hiyo,
maegesho yote ya magari ya kulipia na maegesho yaliyohifadhiwa yanatumika
kuanzia saa 2.00 asubuhi hadi saa 12.00 jioni. Baada ya muda huo maeneo
hayo huwa huru kwa matumizi ya umma. Pale inapobainika mtu kuhodhi
maeneo hayo baada ya saa 12.00 jioni, Halmashauri ya Jiji huchukua hatua
kwa mujibu wa sheria.

(b) Mheshimiwa Mwenyekiti, kazi ya ukaguzi na udhibiti wa maeneo ya
maegesho imetolewa kwa Mawakala katika Jiji la Dar es Salaom. Napenda

kutoa wito kwa wamiliki wote wa magari kuacha kuegesha magari bila
utaratibu hasa wakati wa usiku na kusababisha usumbufu kwa watumiaqji
wengine. Serikali haitasita kuchukua hatua kwa wote watakaobainika kukiuka
taratibu za maegesho ya magari katika Jiji la Dar es Salaam kwa sababu
kufanya hivyo ni kusababisha msongamano na kero kubwa kwa wengine.

MWENYEKITI: Mheshimiwa Keissy swali la nyongeza.
MHE. ALLY K. MOHAMED: Mheshimiwa Mwenyekiti, ahsante.
MHE. JAKU HASHIM AYOUB: Muuliza swali.

MWENYEKITI: Haya Mheshimiwa Jaku.

MHE. JAKU HASHIM AYOUB: Mheshimiwa Mwenyekiti, ahsante sana. Nina
maswali ya nyongeza, mji umebadilika, je, Serikali haioni haja nayo ibadilike
kuleta sheria nyingine?

Mheshimiwa Mwenyekiti, swali la pili, kwa baadhi ya watendaji wake
wanaokusanya zile shilingi mia moja hamsini, mia mbili wamekuwa na kauli
ambazo haziridhishi kwa wananchi, je, anatoa wito gani?

MWENYEKITI: Ahsante Mheshimiwa Jaku, Mheshimiwa Naibu Waziri majibu.

NAIBU WAIZIRI, OFISI YA RAIS, TAWALA ZA MIKOA NA SERIKALI ZA MITAA:
Mheshimiwa Mwenyekiti, ni kweli mji umebadilika lakini kama nilivyosema
kwamba Halmashauri ya Jiji kuna sheria ambayo inaongoza utaratibu katika
maeneo hayo nayo ni Sheria Ndogo yenye GN Na.60. Naamini kwa sababu
kuna wadau mbalimbali na Mheshimiwa Jaku najua ni mdau wa Jiji la Dar es
Salaam lakini na Wabunge na Waheshimiwa Madiwani wa maeneo hayo kama
wakiona kuna haja ya kurekebisha Sheria Ndogo hiyo basi wafanye hivyo na sisi
Ofisi ya Rais - TAMISEMI ambao ndiyo wenye jukumu la kufanya mchakato huu
uweze kukamilika tutalishikia bango jambo hili liweze kuwa mahali pazuri.

Mheshimiwa Mwenyekiti, lakini suala lingine alilosema ni kuhusu kero ya
ukusanyaji wa fedha hizo lakini hata uaminifu wa upelekaqji fedha zile haupo.
Kwa bahati nzuri sasa hivi katika Jiji la Dar es Salaam tuna Mkurugenzi makini
sana naamini kwa hizi changamoto ndogondogo zinazobainika tutazisimamia
kwa pamoja ili kuzitatua. Lengo ni wananchi wanaoegesha magari yao katika
Jiji lile kupata huduma bora bila kupata usumbufu.

MWENYEKITI: Ahsante. Mheshimiwa Keissy swali la nyongeza.

MHE. ALLY M. KEISSY: Mheshimiwa Mwenyekiti, ahsante sana. Jiji la Dar es
Salaam linashangoza kwani wamechukua kampuni ya kutoka Kenya i
kukusanya fedha za maegesho ya magari Dar es Salaam. Vilevile hawatumii
mashine za EFD kukusanya pesa na kupandisha kutoka Sh.300 kwenda Sh.500.
Hivi kweli nchi nzima ya watu milioni 50 wamekosa kampuni yoyote katika nchi
yetu mpaka kuchukua Kampuni ya Kenyae (Makofi)

MWENYEKITI: Mheshimiwa Naibu Waziri majibu kwa ufupi.

NAIBU WAIZIRI, OFISI YA RAIS, TAWALA ZA MIKOA NA SERIKALI ZA MITAA:
Mheshimiwa Mwenyekiti, naomba nichukue concern hii ya Mheshimiwa Keissy
lakini ninavyojua katika suala la ukusanyaji Manispaa za Ubungo, llala na
Kinondoni zinakusanya zenyewe |lakini kwa ukubwa wake Manispaa ya Temeke
na Kigamboni, Halmashauri ya Jiji yenyewe inasimamia jambo hili.

Mheshimiwa Mwenyekiti, hili suala la kampuni kutoka Kenya kukusanya
nadhani huo ni mchakato wao lakini ninavyojua ni kwamba kuna utaratibu
maalum kwa Jiji la Dar es Salaam, kila Manispaa kwa maana ya llala, Kinondoni
na Ubungo zina utaratibu wake wa kukusanya ila Manispaa ya Temeke na
Kigamboni Jiji lenyewe linasimamia kwa taarifa nilizokuwa nazo, wanasimamia
kama Wakala wa Jiji la Dar es Salaam. Kwa hiyo, Mheshimiwa Keissy kuhusu hii
kampuni kutoka Kenya kukusanya fedha hizi ngoja tuzi-cross check zaidi lakini
inawezekana ni taarifa za kimagazeti zaidi kuliko uhalisia wake.

MWENYEKITI: Waheshimiwa Wabunge, tunaendelea na swali la Wizara ya
Mambo ya Ndani ya Nchi.

Na. 19
Vitendo vya Kikatili Kukithiri Nchini
MHE. JOSEPH O. MBILINYI aliuliza:-
Kumekuwa na tabia za watu kupiga watu wengine hovyo kila siku, vipigo
hivyo vinafikia kiasi cha utesaiji (forture) kama ilivyotokea Mbeya Sekondari kwa
walimu kumshambulia mwanafunzi au mtu kumtoa macho kama ilivyotokea

huko Buguruni na maeneo mengine:-

(a) Je, Serikali inaona mateso haya wanayopata Watanzania kutoka kwa
Watanzania wenzao?

(b) Je, Serikali inachukua hatua gani ili kuwalinda wananchi na vitendo
hivi vya kikatilie

NAIBU WAZIRI WA MAMBO YA NDANI YA NCHI alijibu:-

Mheshimiwa Mwenyekiti, kwa niaba ya Waziri wa Mambo ya Ndani ya
Nchi, napenda kujibu swali la Mheshimiwa Joseph Osmund Mbilinyi, Mbunge wa
Mbeya Mjini, lenye sehemu (a) na (b), kama ifuatavyo:-

(a)  Mheshimiwa Mwenyekiti, ni kweli hivi karibuni kumekuwepo na
vitendo vya kusikitisha katika nchi yetu na kwa jamii ambavyo ni kinyume cha
sheria na havikubaliki. Aidha, Serikali haikubaliani na vitendo vya namna hii
vinavyofanywa na mtu/watu/ kikundi kwani vitendo hivyo ni kinyume na sheria
na utaratibu mzima wa haki za binadamu.

(b)  Mheshimiwa Mwenyekiti, Serikali kupitia Jeshi la Polisi imekuwa
ikichukua hatua mbalimbali ili kuzuia na kuwalinda raia na mali zao. Aidha,
Serikali kupitia Jeshi la Polisi hupokea taarifa za matukio mbalimbali na
kuyafanyia uchunguzi wa kina na inapobainika upo ushahidi wa kutosha,
mtuhumiwa huchukuliwa hatua za kisheria ikiwa ni pamoja na kuwafikisha
kwenye vyombo vya sheria. Nichukue fursa hii kuwaasa sana wale wote ambao
wanakiuka taratibu, kanuni na sheria za nchi waache tabia hiyo mara moja.
Wizara yangu haitakuwa na suluhu na mtu yeyote atakayetenda uhalifu huo.

MWENYEKITI: Ahsante Mheshimiwa Naibu Waziri, Mheshimiwa Joseph
Mbilinyi.

MHE. JOSEPH O. MBILINYI: Mheshimiwa Mwenyekiti, wanasema mnyonge
mnyongeni haki yake mpeni, napenda niipongeze Serikali kwa kukubali
kwamba kuna tatizo la utesaji na torture kwa sababu siku hizi kumekuwa na
utaratibu na utamaduni wa kukataa na kukanusha kila kitu. Kwa hiyo,
nampongeza sana Mheshimiwa Waziri kwa kukubali kwamba kuna tatizo la
utesaji na torture. (Makofi)

Mheshimiwa Mwenyekiti, lakini swali langu limejibiwa kwa wepesi na
ujumla sana. Kwenye swali langu la msingi nili-cite kwa mfano, kinachoendelea
kuhusu Mwalimu Msigwa na wenzake ambao walimfanyia torture au shambulio
la kudhuru mwanafunzi wa Mbeya Sekondari ambapo mpaka leo hii wazazi
wana hofu na watoto wao katika shule ile kiasi kwamba wanamsukuma
Mbunge kutaka kujua ni nini hatma ya wale walimu kwa sababu maneno

yamekuwa mengi. Mara wanasema amri kutoka juu imesema kwamba
waachiwe na kadhalika...

MWENYEKITI; Mheshimiwa naomba uulize swali tafadhali.

MHE. JOSEPH O. MBILINYI: Mheshimiwa Mwenyekiti, nimejiuliza sana na juzi
nimeuliza kwenye Kamati lakini Waziri wa Elimu anasema hana habairi.

MWENYEKITI: Naomba umuulize swali Mheshimiwa Naibu Waziri tafadhali
usizungumzie masuala ya Kamati.

MHE. JOSEPH O. MBILINYI: Mheshimiwa Mwenyekiti, najenga msingi.

MWENYEKITI: Mheshimiwa Mbunge, tafadhali naomba swali fupi la
nyongeza.

MHE. JOSEPH O. MBILINYI: Mheshimiwa Mwenyekiti, juzi nimeuliza kwenye
Kamati wanasema chuo kimeunda tume, chuo kinafanya uchunguzi wa jinai
toka lini wakati suala hili liko wazi kwenye video ilienda viral wale walimu
walitesa watoto tunawatetea walimu lakini wanapovunja sheria ni lazima hatua
zichukuliwe.

MWENYEKITI: Mheshimiwa naomba swali la nyongeza tafadhali.

MHE. JOSEPH O. MBILINYI: Mheshimiwa Mwenyekiti, kwa hiyo, nataka
kujua ni nani aliyetoa amri kwamba wale walimu waachiwe wasichukuliwe
hatua za kisheria kwa kosa la jinai walilofanya¢ (Makofi)

Mheshimiwa Mwenyekiti, swali la pili, katika Watanzania wanaowatesa
wenzao ni pamoja na Polisi. Watanzania hawa Polisi, kwa mfano wakati wa
Operesheni UKUTA ambayo tulisitisha kwa maslahi ya Taifa, walikamata watu,
waka-torture mfano Mtanzania Nyagali maarufu kama Mdude wa Mbozi
ambaye mpaka leo hii amevunjwa miguu na hayuko sawasawa. Sasa Taifa hili
limekuwa Taifa la disappearance watu wanapotea...

MWENYEKITI: Mheshimiwa naomba uulize swali la nyongeza tafadhaili.

MHE. JOSEPH O. MBILINYI: Mheshimiwa Mwenyekiti, nataka nijue kwa nini
isiundwe Tume ya Kimahakama kama ile aliyounda Mheshimiwa Kikwete ya
kuchunguza Operesheni TOKOMEZA ili kuchunguza maovu haya yanayofanywa
na Watanzania ambao wana uniform za kipolisi¢ Ahsante. (Makofi)

15



NAKALA YA MTANDAO (ONLINE DOCUMENT)

MWENYEKITI: Mheshimiwa Naibu Waziri majibu kwa ufupi.

NAIBU WAIZIRI WA MAMBO YA NDANI YA NCHI: Mheshimiwa Mwenyekiti,
kuhusiona na suala la walimu ambao wamewanyanyasa wanafunzi kwenye
shule ya Mbeya Day niseme ni mtambuka kwa hiyo hatua mbalimbali
zinachukuliwa na mamlaka husika. Kwa upande wa Jeshi la Polisi kwa
kushirikiaona na Mkurugenzi wa Mashtaka DPP kuna hatua ambazo zinaendelea
kuchukuliwa na pale ambapo ushahidi na uchunguzi utakapokamilika
watafikishwa katika vyombo vya sheria.

Mheshimiwa Mwenyekiti, swali lake la pili ni kuhusu kuundwa Tume ya
UKUTA, kwanza tulishazungumza mapema kwamba mkusanyiko wowote
ambao si halali hautaruhusiwa na hivyo Jeshi la Polisi litasimamia kuhakikisha
kwamba linalinda usalama wa nchi hii kwa kuzuia mikusanyiko yoyote ambayo
siyo halali. Kwa hiyo, kama ikiwa Jeshi la Polisi limetekeleza majukumu yake
kuzuia mkusanyiko ambao si halali limefanya hivyo katika kutekeleza majukumu
ya kawaida na tunawasihi wananchi pale wanapoelekezwa kutii sheria za nchi,
basi watii sheria za nchi.

MWENYEKITI: Mheshimiwa Maryam Msabaha halafu tutamalizic na
Mheshimiwa Faida.

MHE. MARYAM SALUM MSABAHA: Mheshimiwa Mwenyekiti, ahsante sana.
Nami naomba niulize swali dogo la nyongeza. Kwa kuwa kumekuwa na tabia
ya wananchi au vyombo vya ulinzi na usalama na wengine ambao
wanakwenda kwenye mafunzo ambayo siyo halali kutesa raia wasiokuwa na
hatia na kuwasababishia maumivu makali na hatimaye kupelekwa rumande
bila kupatiwa huduma za kiafya. Je, Serikali hamuoni kama mnavunja haki za
binadamu na utawala bora? (Makofi)

MWENYEKITI: Mheshimiwa Naibu Waziri majibu kwa ufupi.

NAIBU WAZIRI WA MAMBO YA NDANI YA NCHI: Mheshimiwa Mwenyekiti,
swali la Mheshimiwa Maryam Msabaha liko too general, nadhani si sahihi
kusema Polisi kazi yao ni kutesa raia. Polisi wamekuwa wakifanya kazi ya kulinda
raia na kazi hii imefanyika kwa mafanikio makubwa sana na ndiyo maana
mpaka leo nchi yetu iko salama. Ningemwomba Mheshimiwa Maryam
Msabaha kama ana tukio specific ambalo linamhusisha Polisi kwa kufanya
tendo lolote ambalo limekwenda kinyume na sheria basi aliwasilishe ili hatua
zichukuliwe.

MWENYEKITI: Ahsante Mheshimiwa Naibu Wazri, tunoendela na
Mheshimiwa Faida.

MHE FAIDA MOHAMMED BAKAR: Mheshimiwa Mwenyekiti, ahsante sana.
Mbali na kujitokeza watu ambao wanawanyanyasa binadamu wenzao kwa
kuwapiga lakini kuna baadhi ya watu hususani kule Pemba wanachoma
mashamba ya mikarafuu, wanawapiga watu na kuwachomea nyumba. Je,
Serikali imechukua hatua gani ya kuwalipa fidia watu waliodhalilishwa kwa
matukio kama hayo? Vilevile imewachukulia hatua gani wahalifu hao?

MWENYEKITI: Mheshimiwa Waziri wa Mambo ya Ndani ya Nchi majibu kwa
ufupi.

WAIZIRI WA MAMBO YA NDANI YA NCHI: Mheshimiwa Mwenyekiti, ni kweli
kumekuwepo na matatizo ya wananchi kujichukulia sheria mkononi na hili si fu
kwenye mikarafuu lakini tumeshuhudia hata kwenye upande wa wakulima na
wafugaiji. Tamko letu kama Wizara na kama Serikali tunasema hakuna sababu
yoyote ile inayotosha kuhalalisha mwananchi kuchukua sheria mkononi dhidi ya
mwenzake iwe kwa kudhuru maisha yake ama kwa kudhuru mali zake. Yeyote
atakayefanya hivyo tumesema atafika kwenye mkono wa sheria na wale
ambao walishafanya hivyo tumesema wachukuliwe hatua ili iwe mfano na kwa
wengine. (Makofi)

Mheshimiwa Mwenyekiti, tumeelekeza na Waheshimiwa Wabunge
nawaomba kwenye hili tukubaliane, ili Serikali ionekane ipo na inatetea wale
wanaoonewa tutachukua hatua kali kwa wale wanaofanya vitendo hivi vya
kinhalifu dhidi ya wenzao. Hii ndiyo itakuwa njia pekee ya kuweza kuhakikisha
kwamba wananchi hawajichukulii sheria mkononi kwa sababu duniani kote
sheria isipochukua mkondo wake ndipo wananchi huchukua sheria mkononi.

MWENYEKITI: Ahsante sana Mheshimiwa Waziri. Tunaendelea na Wizara ya
Afya, Maendeleo ya Jamii, Jinsia, Wazee na Watoto.

Na. 20
Chuo cha MCH - Wilaya ya Tunduru
MHE. DAIMU I. MPAKATE aliuliza:-

Katika Hospitali ya Wilaya ya Tunduru kulkuwa na Chuo cha MCH
kiichokuwa kikitoa mafunzo ya taaluma mbalimbali za afya kwa vijana wengi

wa Halmashauri ya Wilaya ya Tunduru lakini mwaka 1980 chuo hicho kiliungua
moto:-

Je, Serikali ina mpango gani wa kukikarabati chuo hicho ili kiweze
kuendelea kutoa wataalam wa afya kama hapo awalie

NAIBU WAZIRI WA AFYA, MAENDELEO YA JAMII, JINSIA, WAZEE NA WATOTO
alijibu:-

Mheshimiwa Mwenyekiti, kwa niaba ya Waziri wa Afya, Maendeleo ya
Jamii, Jinsia, Wazee na Watoto, naomba kujibu swali la Mheshimiwa Daimu Iddi
Mpakate, kama ifuatavyo:-

Mheshimiwa Mwenyekiti, Chuo cha Tunduru ni mojawapo wa vyuo
vilivyokuwa vimefungwa baada ya kusitisha mafunzo ya Martenal and Child
Health Aider mwaka 1998. Chuo hiki ambacho kipo katika eneo la Hospitali ya
Tunduru kiliungua moto sehemu ya bweni na bwalo la chakula. Katika
utekelezaji wa mpango wa Maendeleo ya Afya ya Msingi (MMAM) vyuo vinne
vya aina hii ambavyo vilikuwa vimefungwa vilifanyiwa tathmini mwezi Agosti
2008 kwa nia ya kuvifufua kuanza kutoa mafunzo kwa wauguzi.

Mheshimiwa Mwenyekiti, katika tathmini hiyo ilipendekezwa Vyuo vya
Nzega, Nachingwea na Kibondo vifufuliwe na kuanza kutoa mafunzo ili
kuchangia kuongeza idadi ya wataalam kutokana na mahitaji ya Mpango wa
Maendeleo wa Afya ya Msingi (MMAM).

Mheshimiwa Mwenyekiti, kwa bahati mbaya Chuo cha Tunduru
hakikukidhi vigezo vya kufufuliwa kutokana na gharama kubwa iliyohitajika
kufanya ukarabati. Aidha, nafasi ya upanuzi wa chuo ilikuwa ndogo hivyo
kupendekeza sehemu hiyo ya chuo kujumuishwa kwenye hospitali ya Wilaya ya
Tunduru.

MWENYEKITI: Ahsante Mheshimiwa Naibu Waziri majibu. Mheshimiwa
Daimu Mpakate swalila nyongeza kama unalo.

MHE. DAIMU I. MPAKATE: Mheshimiwa Mwenyekiti, ahsante kwa kunipa
nafasi hii ya kuuliza maswali mawili ya nyongeza.

Mheshimiwa Mwenyekiti, swali la kwanza, kwa kuwa chuo kile hakikukidhi
haja ya kukikarabati na kwa kuwa katika majibu ya msingi yamesema kwamba
eneo la chuo lilikuwa dogo. Je, Serikali haioni haja ya kujenga chuo kipya kwa

sababu Halmashauri ya Wilaya ya Tunduru ind maeneo mengi ambayo
yangeweza kujengwa chuo hicho?¢ (Makofi)

Mheshimiwa Mwenyekiti, swali la pili, kwa kuwa Halmashauri ya Wilaya ya
Tunduru ina upungufu mkubwa sana wa wafanyakazi katika Idara ya Afya kwa
zaidi ya 70%. Ni kwa nini sasa Serikali isitoe upendeleo maalum kwa qjili ya
Wilaya ya Tunduru na kwa vijana wa Tunduru ili waweze kuhudhuria mafunzo
hayo katika vyuo ambavyo vimefufuliwae (Makofi)

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA AFYA, MAENDELEO YA JAMII, JINSIA, WAZEE NA
WATOTO: Mheshimiwa Mwenyekiti, Serikali inayo haja ya kujenga vyuo vipya
kwa qjili ya kutoa mafunzo ya watumishi kwenye sekta ya afya, si tu kwa
Tunduru lakini ni kwa nchi nzima. Bahati mbaya sana Mpango wa MCH Aider
Training ulipoanzishwa mwaka 1973 ulilenga kuzalisha wataalom wa kutoa
zinaanzishwa kwenye mpango ule kutokana na Azimio la Alma-Ata miaka hiyo
na Azimio la Afya kwa Wote enzi za miaka ya 70.

Mheshimiwa Mwenyekiti, mpango ule umebadilika na hatuwezi kujenga
tena chuo kwenye kila mkoa kwa sababu mpango wa kujenga Vyuo vya MCH
Serikali iliazimia kujenga chuo kwenye kila mkoa ili kuwazalisha hawa MCH Aider
kwa kuwapa kozi ya mwaka mmoja na nusu kwa haraka ili tuwapate kwa wingi
zaidi waweze kuwahi kwenda kuokoa maisha ya akinamama wajawazito na
watoto. Mpango ule haupo tena na kwa maana hiyo vyuo vya afya sasa hivi
haviwezi kuwa ni vyuo vya afya kwa kila mkoa bali vinakuwa ni vyuo vya afya
vya kitaifa na utaratibu sasa hivi tunashirikisha pia sekta binafsi ambao nao
wanaanzisha vyuo kwa qjili ya kutoa mafunzo ya taaluma mbalimbali za
kwenye sekta ya afya.

Mheshimiwa Mwenyekiti, swali lake la pili ni kwamba Tunduru wapate
watumishi kwenye sekta ya afya, hili ni katika mipango ya Serikali ambayo ni
endelevu. Kadri ambavyo tutapewa vibali vya kuaqjiri watumishi kwenye sekta hii
ndivyo ambavyo tutaendelea kuaijiri watumishi wapya na kuwatawanya si
Tunduru peke yake bali ni kwenye wilaya zote hapa nchini.

MWENYEKITI: Ahsante Mheshimiwa Naibu Waziri. Mheshimiwa Ester Bulaya
swali la nyongeza.

MHE. ESTER A. BULAYA: Mheshimiwa Mwenyekiti, nakushukuru kwa kunipa
nafasi ya kuuliza swali dogo la nyongeza. Mbali nha changamoto ambayo
inakikabili Chuo cha Maendeleo ya Jamii - Kisangwa kuhusiana na kutopata
fedha za uendeshaqji, karakana na kadhalika lakini chuo hicho pia hakina gari.
Hivi tunavyozungumza aliyekuwa Mkuu wa Chuo dlijiuzia VX kwa Sh. 600,000/=
na kufanya Mkuu wa Chuo wa sasa hivi asiwe na gari na kusababisha shughuli
za chuo zisiende. Je, Serikali iko tayari kushughulikia ufisadi huu kwa sababu
hakuna VX inayouzwa Sh. 600,000/= na kupeleka gari ili chuo hicho kiendeshe
shughuli zake vizuri2

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA AFYA, MAENDELEO YA JAMII, JINSIA, WAZEE NA
WATOTO: Mheshimiwa Mwenyekiti, nashukuru kwa swali kutoka kwa rafiki yangu
Mheshimiwa Ester Amos Bulaya kuhusu kile anachopenda kukiita ufisadi. Maijibu
ya Serikali ni kwamba kwenye kuuza mali za umma ambazo zimemaliza muda
wake na ama zimekuwa classified kama ni dilapidated ama mali zilizochoka
unajulikana na umeandikwa. Kwa hivyo, kama Mheshimiwa Mbunge ana
ushahidi kwamba utaratibu huu ambao umeandikwa kwenye sheria mbalimbali
za kuuza mali za Serikali zilizochakaa haukufuatwa, naomba anikabidhi nyaraka
alizonazo ili niweze kufuatilia na kuchukua hatua kwa mujibu wa sheria za nchi
yetu. (Makofi)

MWENYEKITI: Ahsante Mheshimiwa Naibu Waziri. Mheshimiwa Massay.

MHE. FLATEI G. MASSAY: Mheshimiwa Mwenyekiti, nakushukuru kwa kunipa
nafasi ya kuuliza swali la nyongeza. Kwa kuwa sasa wanafunzi wa vyuo vikuu
wamekuwa wengi ukizihgatia Chuo hiki cha Maendeleo ya Jamii Tengeru
kimeanza kujaa. Je, Serikali ina mpango gani wa kupandisha vyuo vidogo vya
diploma kama vile vya Monduli CDTl ili kuwa university kuweza kuwao-
accommodate vijana waweze kusoma kwa wingi maana elimu inayotolewa na
vyuo hivi ni nzuri sana kwa qjili ya Taifa letu?

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA AFYA, MAENDELEO YA JAMII, JINSIA, WAZEE NA
WATOTO: Mheshimiwa Mwenyekiti, kwanza Serikali haina utaratibu wa
kuendelea kuvipandisha vyuo vya taaluma za kati kuwa vyuo vya kutoa degree
kwa sababu Serikali ya Awamu ya Tano haiamini kwamba inahitaji watu wengi
zaidi wenye degree kwenye soko la qgjira, hapanal! Serikali ya Awamu ya Tano
inahitaji watu wengi zaidi wenye ujuzi kwa qjili ya ku-support uchumi wa

20



NAKALA YA MTANDAO (ONLINE DOCUMENT)

viwanda na maendeleo ya kilimo na maendeleo ya biashara na ujasiriamal

nzima ili viendelee kutoa kozi kwenye ngazi hii ya wanataaluma na watu wenye
vjuzi wa kati ili ku-support uchumi wa viwanda ambao tunaujenga kwa sasa.
(Makofi)

MWENYEKITI: Ahsante Mheshimiwa Naibu Waziri. Tunaendelea na swali la
Wizara ya Elimu, Sayansi na Teknolojia.

MHE. JAKU HASHIM AYOUB: Mheshimiwa Mwenyekiti, kwa heshima kabisa
naomba uniruhusu dakika moja tu kabla Serikali haijatoa majibu ya swali namba
21. Nimshukuru Mheshimiwa Chenge siku ya tarehe 4 Novemba, alipouliza swali
la nyongeza, swali namba 45 lillozaa swali hili la Mheshimiwa Faida Mohamed
na likgjibiwa na Wizara ya Fedha, lakini hatimaye leo hii naona linapigwa
danadana na likatupwa Wizara ya Elimu. Swali liko wazi kwa Wizara ya Fedha
inatakiwa itoe majibu...

MWENYEKITI: Mheshimiwa umepewa ruhusa ya kusema swali lako lijibiwe
sasq.

MHE. JAKU HASHIM AYOUB: Mheshimiwa Mwenyekiti, ahsante sana.
Niendelee tena kumshukuru Mheshimiwa Chenge anapokalia Kiti chake...

MWENYEKITI: Mheshimiwa naomba useme tu naomba swali langu lijibiwe.

MHE. JAKU HASHIM AYOUB: Kwa hekima na busara anazotumia kwenye
Kiti hicho na akawajali Watanzania kuhusu suala hili la msingi kwa Watanzania.

MWENYEKITI: Mheshimiwa Jaku...
MHE. JAKU HASHIM AYOUB: Naomba Serikali itoe majibu ya swali hili sasa.
Na. 21
Ulipaji wa Ada kwa Fedha za Kigeni
MHE. JAKU HASHIM AYOUB aliuliza:-

Kumekuwa na malalamiko ya wanafunzi wa elimu ya juu Tanzania
ambao ni wazawa kulipishwa ada ya masomo yao kwa fedha za kigeni badala

ya fedha za Kitanzania wakati wao ni Watanzania na vyuo hivyo viko hapa
nchini licha ya Benki Kuu ya Tanzania (BOT) kulipigia kelele sana jambo hilo:-

(a)  Je, Serikali inatambua kuwa kuna tatizo hili na kama inatambua
imechukua hatua gani dhidi ya tatizo hilo¢

(b) Kwa kuwa kilio hiki kipo kwenye taasisi mbalimbali kama vile
bandarini, uwanja wa ndege, hoteli na taasisi za fedha na kadhalika, je, Serikali
inatoa tamko gani juu ya jaombo hilig

(c) Je, kuna sheria yoyote ya nchi inayomtaka mwanachuo wa
Kitanzania kulipa ada kwa pesa ya kigeni?

MWENYEKITI: Mheshimiwa Naibu Waziri majibu.
NAIBU WAZIRI WA ELIMU, SAYANSI NA TEKNOLOJIA alijibu:-

Mheshimiwa Mwenyekiti, kwa niaba ya Waziri wa Elimu, Sayansi na
Teknolojia, napenda kujibu swali la Mheshimiwa Jaku Hashim Ayoub, kutoka
Baraza la Wawakilishi, lenye sehemu (a), (b) na (c), kama ifuatavyo:-

(a)  Mheshimiwa Mwenyekiti, kwanza napenda kulifahamisha Bunge
lako Tukufu kuwa swali kama hili lilijibiwa Bungeni mnamo tarehe 7/9/2016 na
lilikuwa ni swali namba 24. Baada ya maagizo yaliyotolewa kwa wamiliki wa
vyuo kuzingatia kanuni na taratibu zilizowekwa hakuna malalamiko kuhusiana
na vyuo kutoza ada kwa Watanzania kwa fedha za kigeni yaliyowasilishwa.
Hivyo, kama kuna chuo chochote kinachotoza ada kwa Watanzania kwa
fedha za kigeni naomba tupate taarifa rasmi ili hatua stahiki za kisheria
zichukuliwe dhidi ya wahusika.

(b)  Mheshimiwa Mwenyekiti, sarafu inayotakiwa kutumika Tanzania ni
Shilingi ya Kitanzania kwa mujibu wa kifungu cha 25 na 26 cha Sheria ya Benki
Kuu ya Tanzania (BOT) ya mwaka 2006. Aidha, kwa Tanzania malipo ya kitu au
huduma yoyote inapaswa kulipwa kwa Shilingi ya Kitanzania kama
ilivyoainishwa kwenye Kifungu cha 28 cha Sheria ya Benki Kuu ya Tanzania ya
mwaka 2006.

(c) Mheshimiwa Mwenyekiti, jibu ni hakuna.

MWENYEKITI: Ahsante Mheshimiwa Naibu Waziri, Mheshimiwa Ally Saleh,
aah Mheshimiwa Jaku swali la nyongeza.

MHE. JAKU HASHIM AYOUB: Mheshimiwa Mwenyekiti, ahsante sana.
Pamoja na kutotaka kuniona naomba niulize maswali madogo sana mawili ya
nyongeza na niombe Wazri wa Fedha awe tayari kumsaidia Naibu Waziri.
Ninachozungumza ni Kiswahili wala si Kihindi. Waziri wa Fedha ningeomba
akainuka yeye maana hili swali linamhusu yeye. (Kicheko)

Mheshimiwa Mwenyekiti, Bunge ni chombo kizito cha Tanzania na
Watanzania wametutuma ili tuyasemee matatizo yao. Mheshimiwa Naibu Waziri
au Waziri atakuwa yuko tayari kujiuzulu pindi nikimletea ushahidi wa kutosha juu
ya suala hilig (Makofi)

Mheshimiwa Mwenyekiti, narudia tena, Mheshimiwa Naibu Waziri
atakuwa tayari kujiuzulu pindi nikimletea ushahidi wa kutosha juu ya kadhia hii
kwa vijana wa Tanzania kutozwa fedha za kigeni katika vyuo hivyo na anagjibu
hapa hamna? (Makofi)

Mheshimiwa Mwenyekiti, la pili, je, amefanya utafiti kwenye vyuo gani
mpaka akatueleza hakuna utaratibu wa kutoza fedha za kigeni ili Bunge lako
liweze kuridhia tatizo hilie (Makofi)

Mheshimiwa Mwenyekiti, kama hiyo haitoshi, swali la tatu, hakuna sheria...

MWENYEKITI: Mheshimiwa ni maswali mawili tu ya nyongeza tafadhali,
yametosha hayo. Mheshimiwa Naibu Waziri, majibu.

NAIBU WAZIRI WA ELIMU, SAYANSI NA TEKNOLOJIA: Mheshimiwa
Mwenyekiti, mtu yeyote anayekuwa hatendewi haki kwa mujibu wa sheria
anayo fursa ya kuchukua hatua. Hatua mojawapo ni pamoja na kutoa taarifa
kwa ngazi zinazohusika. Ndiyo maana nimesema kwamba kwa kipindi chote hiki
Wizara yetu haijaweza kupata taarifa na hata wewe ulivyoendelea kuuliza
umeshindwa hata kutuambia mfano wa chuo ambacho kinafanya hivyo. Kwa
misingi hiyo, mimi nachukulia hilo suala halipo.

WABUNGE FULANI: Acaaaah!

NAIBU WAIZIRI WA ELIMU, SAYANSI NA TEKNOLOIJIA: Mheshimiwa
Mwenyekiti, ndio!

WABUNGE FULANI: Lipo.

NAIBU WAIZIRI WA ELIMU, SAYANSI NA TEKNOLOJIA: Ni mpaka
tutakapopata taarifa.

MWENYEKITI; Joamani naomba utulivu tafadhali tumsikilize Mheshimiwa
Naibu Waziri.

NAIBU WAIZIRI WA ELIMU, SAYANSI NA TEKNOLOIJIA: Mheshimiwa
Mwenyekiti, la pili, kuhusiana na kufanya utafiti, ni sawa, ni jambo jema, hilo
nalichukua kuendelea kulifanyia kazi.

MWENYEKITI: Ahsante Mheshimiwa Naibu Waziri.

MHE. ALLY SALEH ALLY: Mheshimiwa Mwenyekiti, ulinitaja.

MWENYEKITI: Mheshimiwa Waziri wa Fedha.

MHE. ALLY SALEH ALLY: Mheshimiwa Mwenyekiti, ulinitaja.

MHE. JAKU HASHIM AYOUB: Kuhusu Utaratibu. Mwongozo wako
Mheshimiwa Mwenyekiti.

MHE. ALLY SALEH ALLY: Mheshimiwa Mwenyekiti, ulinitaja.

MWENYEKITI: Mwongozo saa hizil Tafadhali naomba Mheshimiwa Waziri
aendelee.

MHE. ALLY SALEH ALLY: Mheshimiwa Mwenyekiti, ulinitaja.

MWENYEKITI: Kuna majibu kwa ufupi anagjibu Mheshimiwa Waziri halafu
utaendelea.

MHE. JAKU HASHIM AYOUB: Mwongozo, mwongozo.

WAIZIRI WA FEDHA NA MIPANGO: Mheshimiwa Mwenyekiti, swali hili
limekuwa likijirudia mara nyingi na naomba nitoe maelezo kama ifuatavyo:-

Mheshimiwa Mwenyekiti, kwanza Sheria ya Usimamizi wa Fedha za Kigeni
ya mwaka 1992 inamruhusu mtu yeyote kupokea na kumiliki na kutumia fedha
za kigeni kwa shughuli za kiuchumi. Kwa hiyo, hao wenye shule siyo kwamba
hawaruhusiwi, hilo la kwanza tuelewane.

Mheshimiwa Mwenyekiti, la pili, Sheria ya Benki Kuu ya mwaka 2006
inaweka bayana kabisa kwamba legal tender ya nchi yetu ni Shilingi ya
Kitanzania. Nilikwishalieleza Bunge lako Tukufu kwamba ni makosa kwa mtu
yeyote kukataa Shilingi ya Tanzania kwa malipo hapa nchini. Kwa hiyo, narudia
tena, pale ambapo kuna Mtanzania yeyote anakwenda kulipa ada au malipo
mengine akadaiwa kwa dola lakini yeye akatoa Shilingi za Kitanzania
akakataliwa, atoe taarifa mara moja ili tuchukue hatua za kisheria. (Makofi)

Mheshimiwa Mwenyekiti, lakini lingine Benki Kuu tumeshafanya utafiti na
nilikwishalitolea taarifa hapa ni 3% tu ya shughuli mbalimbali ambazo wanao-
quote bei zao kwa dola. Kwa hiyo, kosa ni kukataa shilingi kosa sio ku-quote bei
zao kwa dola.

MWENYEKITI: Ahsante Mheshimiwa Waziri, umeeleweka, kwa vile
nilishamtaja Mheshimiwa Ally Saleh tumalizie moja.

MHE. ALLY SALEH ALLY: Mheshimiwa Mwenyekiti, siyo kwa kuwa
umeshanitaja nina haki ya kuuliza swali la nyongeza pengine ndiyo unanipa,
ahsante.

MWENYEKITI: Naomba uendelee Mheshimiwa Ally Saleh.

MHE. ALLY SALEH ALLY: Mheshimiwa Mwenyekiti, ahsante. Zama hizi si rahisi
kukataa kuja kwa wawekezaqji kuwekeza katika shule za kigeni na vyuo vikuu
mfano ni Shule za Sekondari kama Feza na nyinginezo. Serikali haioni kuna haja
kwa utata huu unaotokezea, kwa mfano Chuo cha KU, Chuo Kikuu cha
Zanzibar kiliwahi kutoza kwa dola na Serikali inasema haijui kuwa na sera ya
vyuo au shule zinazokuja hapa ili waelewe nini wafanye na nini wasifanye ikiwa
ni pamoja na kutolazimishwa na nchi za kigeni kufunga shule kwa sababu ya
maslahi yao2 Ahsante.

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA ELIMU, SAYANSI NA TEKNOLOIJIA: Mheshimiwa
Mwenyekiti, kimsingi vyuo vyote vimeshaelekezwa na vimejua nini wajibu wao
kufuatana na kanuni na taratibu na sheria hizi. Labda jambo ambalo naweza

nikalichukua ni kuendelea kuvikumbusha vyuo kama ambavyo tumekuwa
tukifanya.

Mheshimiwa Mwenyekiti, kwa kutumia nafasi hii niombe tu kuvisisitiza vyuo
pamoja na kwamba wanao uhuru huo wa kuweza kutumia fedha za kigeni
lakini suala liwe ni kwamba mwananchi wa Tanzania sarafu yake ni Shilingi ya
Kitanzania. Kwa hiyo, hiyo ipewe kipaumbele badala ya kutoa kipaumbele kwa
fedha za kigeni.

MWENYEKITI: Ahsante Mheshimiwa Naibu Waziri, funaendelea na swali
linalofuata.

Na. 22
Kujenga Miundombinu Mipya Chuo Kikuu Mzumbe
MHE. DKT. JASMINE T. BUNGA aliuliza:-

Chuo Kikuu cha Mzumbe ni chuo kikongwe chenye historia fangu mwaka
1953 kipindi cha ukoloni na mwaka 1972 kupandishwa hadhi kuwa Chuo cha
Uongozi wa Maendeleo (IDM) kikiwa na miundombinu ya kukidhi wanafunzi
wasiozidi 1,000. Kwa sasa chuo hiki kina jumla ya wanafunzi 11,282 ambapo
idadi hii ni sawa na ongezeko la 874.3% wakati hali ya majengo na
miundombinu kwa kiasi kikubwa bado niile ile ya mwaka 1972:-

Je, ni lini sasa Serikali itaanza kujenga miundombinu mipya ikiwemo
madarasa, mabweni, ofisi za Wahadbhiri, jengo la utawala na kadhalika ili kukidhi
mahitqji ya ongezeko kubwa la wanafunzi na Wahadhiri waliopo na
watakaokuja na kukifanya chuo hiki chenye historia kubwa kiwe na taswira ya
chuo cha kisasa na hadhi ya kimataifa?e

MWENYEKITI: Mheshimiwa Naibu Waziri majibu.

NAIBU WAZIRI WA ELIMU, SAYANSI NA TEKNOLOJIA alijibu:-

Mheshimiwa Mwenyekiti, kwa niaba ya Wazri wa Elimu, Sayansi na
Teknolojia, napenda kujibu swali la Mheshimiwa Dkt. Jasmine Tiisekwa Bunga,

Mbunge wa Viti Maalum, kama ifuatavyo:-

Mheshimiwa Mwenyekiti, tayari Serikali imeshaanza kujenga miundombinu
mipya kwa qjili ya kuongeza uwezo wa kudahili na kuleta fija kwa Chuo Kikuu

cha Mzumbe. Kati ya mwaka 2010/2011 hadi 2015/2016, Serikali ilitenga na
kutoa jumla ya Sh. 8,075,490,199 fedha za maendeleo kwa qijili ya ukarabati na
kujenga majengo na miundombinu mipya katika Kampasi za Mzumbe, Mbeya
na Dar-es-Salaam. Aidha, kwa mwaka 2016/2017, Serikali imetenga jumla ya
shilingi bilioni mbili kwa qijili ya ukarabati wa miundombinu na majengo katika
Kampasi Kuu ya Mzumbe na shilingi bilioni 1.5 kwa qjili ya ujenzi wa
miundombinu mipya katika Kampasi ya Mbeya.

Mheshimiwa Mwenyekiti, Serikali ilidhamini chuo kujenga jengo jipya la
ghorofa tano lenye thamani ya shilingi bilioni 2.2 kwa qjili ya kumbi za
mihadhara, maktaba, ukumbi wa mikutano na ofisi katika Kampasi ya Dar-es-
Salaam ambalo limekamilika na linatumika. Katika Kaompasi ya Mbeya jengo
jipya la ghorofa mbili la maktaba lenye vyumba vya maabara ya computer na
ofisi limekamilika na limeanza kutumika mwaka 2015/2016. Vilevile ujenzi wa
jengo la taaluma na utawala lenye ghorofa mbili unaendelea na unafadhiliwa
na Serikali pamoja na mkopo kutoka kwa Mamlaka ya Elimu (TEA) kwa thamani
ya shilingi bilioni 2.7.

Mheshimiwa Mwenyekiti, kwa juhudi hizi za ukarabati, ujenzi na mipango
inayoendelea kutekelezwa na Serikali kwa kushirikiona na Chuo Kikuu Mzumbe
ni dhahiri kwamba Serikali ina nia ya dhati ya kuinua hadhi ya chuo hiki na hivyo
kuweka mazingira stahiki ya kufundishia na kujifunzia.

MWENYEKITI: Mheshimiwa Dkt. Jasmine swali la nyongeza.

MHE. DKT. JASMINE T. BUNGA: Mheshimiwa Mwenyekiti, ahsante sana.
Pamoja na maijibu mazuri ya Mheshimiwa Naibu Waziri, napenda kuuliza swali la
nyongeza kama ifuatavyo:-

Mheshimiwa Mwenyekiti, ukarabati unahitaji fedha za kutosha na Chuo
Kikuu cha Mzumbe kwa muda mrefu kina madai halali sana kutoka Serikalini
ambapo chuo kinaidai Serikali kama vile fedha za ada kutoka Bodi ya Mikopo.
Fedha hizi zingeletwa mapema zingeweza kusaidia kufanya ukarabati. Je, ni lini
sasa Serikali itaweza kulipa madeni haya ili Chuo Kikuu cha Mzumbe kiweze
kufanya marekebisho haya madogo madogo na kukifanya chuo hiki kiweze
kuwa na muonekano mzuri kuliko ilivyo sasa hivie

MWENYEKITI: Mheshimiwa Naibu Waziri, majibu.

NAIBU WAIZIRI WA ELIMU, SAYANSI NA TEKNOLOJIA: Mheshimiwa
Mwenyekiti, ahsante sana. Koma ambavyo amezungumza Mheshimiwa
Mbunge Dkt. Jasmine ni kweli kuna umuhimu mkubwa sana wa kufanya
marekebisho katika chuo hiki, lakini pia katika suala la ada kuna wakati tulikuwa
tumeagiza vyuo vyote kufanya uhakiki hasa kwa wale wanafunzi ambao
walikuwa hawastahili kupata mikopo.

Mheshimiwa Mwenyekiti, hata hivyo, Mheshimiwa Waziri wa Wizara ya
Elimu, Sayansi na Teknolojia, Mheshimiwa Profesa Joyce Ndalichako, alishatoa
maagizo kwamba Bodi ya Mikopo ipeleke fedha hizo wakati uhakiki ukiwa
unaendelea ili wasikwamishe shughuli zinazoendelea. Kwa hiyo, naamini muda
wowote ule hizo fedha watakuwa wamezipata.

Mheshimiwa Mwenyekiti, vilevile Serikali imedhamiria kuona kwamba
vyuo vyote vikuu vinaongezewa fedha ili kuongeza udahili unaostahili kwa
wanafunzi ili kwenda kusoma kwenye chuo binafsi iwe ni hiyari zaidi ya
mwanafunzi kuliko kuwa ni sababu ya kukosa nafasi katika vyuo vyetu vya
Serikali. Kwa hiyo, naamini mpango huu ukikamilika hali itazidi kuwa nzuri zaidi
kwa vyuo vyote ikiwepo Mzumbe. (Makofi)

MWENYEKITI: Ahsante. Tutaanza na Mheshimiwa Susan Lyimo, halafu
atafuata Mheshimiwa Mary Chatanda na Mheshimiwa Saddig Murad
atamalizia.

MHE. SUSAN J. A. LYIMO: Mheshimiwa Mwenyekiti, nakushukuru sana kwa
kunipa nafasi. Katika siku hizi za karibuni, Tanzania fumepata sifa kubwa sana ya
kuwa na chuo kikubwa sana Afrika Mashariki na Kati, Chuo Kikuu cha Dodoma;
na chuo hiki kinaweza kuchukua takribani wanafunzi 40,000. Kwa mshangao
mkubwa sana, leo Serikali ya Chama cha Mapinduzi imeamua kufanya Chuo
Kikuu cha Dodoma kuwa sehemu ya majengo ya Serikali. (Makofi)

Mheshimiwa Mwenyekiti, nataka kujua, Serikali kwa kuleta utaratiou wa
kubadili au wa kuchanganya wanafunzi na majengo ya Serikali (Wizara),
maana yake ni kwamba tunachukua wanafunzi wetu kuwapekeleka kwenye
simba. Nataka kujua huu ndiyo utaratibu wa kuhamia Dodoma kwa maana ya
kubadilisha miundombinu ya elimu kuwa Ofisi za Serikaliz Naomba majibu.
(Makofi)

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA ELIMU, SAYANSI NA TEKNOLOIJIA: Mheshimiwa
Mwenyekiti, kwanza napenda kumfahamisha Mheshimiwa Suzan Lyimo
kwamba pamoja na hayo aliyoyazungumza, ukweli ni kwamba chuo maana
yake siyo majengo peke yake. Chuo maana yake ni majengo, Walimu pamoja
na vitendea kazi vingine vya kufundisha na kufundishia. Kwa hali hiyo Chuo cha
UDOM Kkilipojengwa Kkiljiwekea utaratibu wa namna gani kitakuwa kinakua
sambamba na majengo. Kwa hiyo, kwa taasisi au Wizara kuhamia katika
majengo haya ni kwa vile ni suala la muda mfupi na kwa sababu majengo
hayo yalitokana na...

WABUNGE: Acaaah!
(Hapa baadhi ya Wabunge walizungumza bila mpangilio)

MWENYEKITI; Naomba utulivu, fumsikiize Mheshimiwa Naibu Waziri
tafadhali.

NAIBU WAZIRI WA ELIMU, SAYANSI NA TEKNOLOJIA: Kulingana na utaratibu
na mipango yake ya kukua yalikuwa kwa sasa hayatumiki. Wizara zinatafutiwa
maeneo yake ya kujenga, CDA wakishakamilisha kuleta viwanja hivyo, kila
Wizara itakuwa na majengo yake katika eneo lake.

Kwa hiyo, niwaombe tu kwamba suala la kuhamia Dodoma, sisi kwetu
tunaona ni suala lenye tija na litaongeza ufanisi mkubwa hasa kwa wananchi
wetu kwa sababu sasa watakuwa wanapata huduma kiurahisi zaidi, ikizingatiwa
kwamba Dodoma hata foleni hakuna na ni Makao Makuu ya nchi. Kwa hiyo, sisi
Wizara tumejipanga na tutahakikisha kwamba tutahamia kwenye maeneo yetu
muda ukifika. (Makofi)

(Hapa baadhi ya Wabunge walizungumza bila mpangilio)
MWENYEKITI: Mheshimiwa Naibu Waziri, nashukuru. Mheshimiwa Jenista.
(Hapa baadhi ya Wabunge walizungumza bila mpangilio)
WAZIRI WA NCHI OFISI YA WAIZIRI MKUU (SERA, BUNGE, KAIZI, VIJANA,
AJIRA NA WENYE ULEMAVU): Mheshimiwa Mwenyekiti...
(Hapa baadhi ya Wabunge walizungumza bila mpangilio)

MWENYEKITI; Waheshimiwa haomba utulivu tafadhali.

WAZIRI WA NCHI, OFISI YA WAIZIRI MKUU (SERA, BUNGE, KAZI, VIJANA,
AJIRA NA WENYE ULEMAVU): Mheshimiwa Mwenyekiti, kwa niaba ya
Mheshimiwa Waziri Mkuu, naomba kwanza nimpongeze Mheshimiwa Naibu
Waziri kwa maijibu mazuri aliyoyatoa hapa ndani ya Bunge. (Makofi)

Mheshimiwa Mwenyekiti, la pili, naomba niwakumbushe Waheshimiwa
Wabunge kwamba nia ya Serikali katika kukiendeleza Chuo cha Dodoma
ilijidhihirisha kutokana na nia njema ya Chama cha Mapinduzi kutoa... (Makofi)

(Hapa baadhi ya Wabunge walizungumza bila mpangilio)

MWENYEKITI: Endelea Mheshimiwa.

WAZIRI WA NCHI, OFISI YA WAIZIRI MKUU (SERA, BUNGE, KAZI, VIJANA,
AJIRA NA WENYE ULEMAVU): Nia njema ya Chama cha Mapinduzi kutoa...

MHE. HALIMA J. MDEE: Acha porojo wewel!

WAZIRI WA NCHI, OFISI YA WAIZIRI MKUU (SERA, BUNGE, KAZI, VIJANA,
AJIRA NA WENYE ULEMAVU): Kutoa ukumbi wake na kubadilisha matumizi...

MHE. HALIMA J. MDEE: Acha porojo, jibu hojal

WAZIRI WA NCHI, OFISI YA WAIZIRI MKUU (SERA, BUNGE, KAZI, VIJANA,
AJIRA NA WENYE ULEMAVU): Kutoka kwenye matumizi ya Chama kuwa Chuo
Kikuu cha Watanzania wote.

MHE. HALIMA J. MDEE: Mmepeleka wanaume wazee bila wake zao!
Jibuni hojal

MWENYEKITI: Mheshimiwa Halima Mdee, naomba upunguze saufi
tafadhali. Mheshimiwa Waziri, endelea.

WAZIRI WA NCHI, OFISI YA WAIZIRI MKUU (SERA, BUNGE, KAZI, VIJANA,
AJIRA NA WENYE ULEMAVU): Mheshimiwa Mwenyekiti, kwa hatua hiyo hiyo ya
nia njema ya Serikali ya Chama cha Mapinduzi, funaendelea na mpango wa
Taifa wa llani ya Uchaguzi ya Chama cha Mapinduzi ya kuhamishia Serikal
Dodoma. Naomba niwaambie Waheshimiwa Wabunge... (Makofi)

(Hapa baadhi ya Wabunge walizungumza bila mpangilio)

MHE. HALIMA J. MDEE: Nakupeleka chuoni...

WAZIRI WA NCHI, OFISI YA WAIZIRI MKUU (SERA, BUNGE, KAZI, VIJANA,
AJIRA NA WENYE ULEMAVU): Majengo yatakayotumika na Serikali ni majengo...

MBUNGE FULANI: Ni majengo ya chuo. (Kicheko)

WAZIRI WA NCHI, OFISI YA WAIZIRI MKUU (SERA, BUNGE, KAZI, VIJANA,
AJIRA NA WENYE ULEMAVU): Ni majengo ambayo Serikali ya Chama cha
Mapinduzi ilishayajenga na yakawa mengi. Kwa sababu majengo yale ni mengi
na yamejengwa na Serikali hii, badala ya kuyaacha yaharibike bila kutumika,
yatatumika na baadhi ya Wizara za Serikali.

Mheshimiwa  Mwenyekiti, naomba  niwahakikishie ~ Waheshimiwa
Wabunge, majengo yale hayaingiliani na shughuli zozote za elimu pale UDOM.
Nawahakikishia Watanzania wote, nazipongeza Wizara hizo kwa kuyalinda kwa
kuyatumia majengo hayo... (Makofi)

MHE. HALIMA J. MDEE: Peleka mtoto wako...

MBUNGE FULANI: Peleka na binti yako...

MBUNGE FULANI: Hizo bangi!

WAZIRI WA NCHI, OFISI YA WAIZIRI MKUU (SERA, BUNGE, KAZI, VIJANA,
AJIRA NA WENYE ULEMAVU): Serikali itaendelea kuongeza...

MHE. HALIMA J. MDEE: Peleka mtoto wako wa kike pale basi, mbona
humpeleki?

MWENYEKITI: Jamani naomba heshima na utulivu Bungeni, tafadhaili.

MBUNGE FULANI: Wavuta bangi, wavuta bangil

WAIZIRI WA NCHI, OFISI YA WAIZIRI MKUU (SERA, BUNGE, KAIZI, VIJANA,
AJIRA NA WENYE ULEMAVU): Uhamiaqji wa Serikali Dodoma upo palepale!
(Makofi)

(Hapa baadhi ya Wabunge walizungumza bila mpangilio)

MBUNGE FULANI: Peleka mwanao...

MWENYEKITI: Waheshimiwa tafadhali tuwe na uvumilivu. (Makofi)
MBUNGE FULANI: Peoples! (Makofi)

MWENYEKITI: Waheshimiwa Wabunge, naomba utulivu tafadhali...
MBUNGE FULANI: Peoples!

MWENYEKITI: Jamani tunaendelea. Siyo vibaya Waheshimiwa Wabunge
na nyie mkahamia mmoja mmoja Dodoma ili mambo yawe mazuri zaidi.
Tunaendelea na Mheshimiwa Chatanda.

MHE. MARY P. CHATANDA: Mheshimiwa Mwenyekiti, nashukuru kwa
kunipa nafasi niulize swali la nyongeza. Kwanza, naishukuru Wizara ya Elimu
iliweza kutoa fedha kwa qjili ya ukarabati wa Chuo cha Ualimu pale Korogwe
ambapo killeta wanachuo karibu 800 na kitu kwa qjili ya mafunzo pale. Hata
hivyo, naiomba Serikali, kwa kuwa chuo kile kina maktaba ndogo na sisi
wananchi tumeweza kujenga maktaba kubwa ambayo ingeweza kuwasaidia
wanachuo ambao ni wengi sasa pale chuoni, pamoja na wananchi wa
Korogwe kwa ujumla: Je, Serikali itakuwa tayari kutupa fedha ili tuweze
kukamilisha lile jengo la maktaba? (Makofi)

NAIBU WAIZIRI WA ELIMU, SAYANSI NA TEKNOLOIJIA: Mheshimiwa
Mwenyekiti, kwanza namshukuru sana Mheshimiwa Chatanda kwa kufuatilia
masuala ya kielimu na Mheshimiwa Mbunge anapofanya jitihada kama hizo sisi
Serikali tunao wajibu wa kusaidia. Kwa hiyo, tutachukua hilo jukumu la
kusaidiana nao kuhakikisha maktaba hiyo inakamilika vizuri. (Makofi)

MWENYEKITI: Tunamalizia na Mheshimiwa Saddiqg

MHE. SULEIMAN A. SADDIQ: Mheshimiwa Mwenyekiti, nashukuru kwa
kunipa nafasi, nami hnaomba niulize swali dogo la nyongeza kuhusu Chuo Kikuu
cha Mzumbe. Kwa kuwa Serikali inaongeza wanafunzi kila mwaka; na kwa
kuwa kuna ahadi ya Mheshimiwa Rais wa Awamu ya Nne, Mheshimiwa Dkf.
Jakaya Mrisho Kikwete alipokuja Mzumbe kwamba Serikali itatoa fedha kwa aijili
ya Ofisi za Walimu na nyumba za wafanyakazi; na kwa kuwa ahadi hiyo hadi
leo haijatekelezwa.

Je, nilini sasa Serikali itatekeleza ahadi ya Mheshimiwa Rais wa Awamu ya
Nne pamoja na kuongeza nyumba za watumishi pale main campus Mzumbe?¢

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA ELIMU, SAYANSI NA TEKNOLOIJIA: Mheshimiwa
Mwenyekiti, kama ambavyo ilielezwa hapo awali, niseme tu kwamba katika
Vyuo Vikuu ambavyo vina kipaumbele katika vongezaji wa miundombinu kwa
mwaka huu unaokuja wa fedha 2017/2018 ni pamoja na Chuo Kikuu cha
Mzumbe. Kwa hiyo, naomba ajue hilo.

MWENYEKITI: Waheshimiwa Wabunge, tunaendelea na Wizara ya
Viwanda, Biashara na Uwekezaji na sasa hamkaribisha Mheshimiwa Conchesta
Leonce Rwamlaza, Mbunge wa Viti Maalum aulize swali lake.

Na. 23
Sheria ya Kuzuia Walanguzi Kununua Mazao Shambani
MHE. CONCHESTA L. RWAMLAZA alivliza:-

Serikali inatakiwa kuweka mkakati wa kuhakikisha mazao yanauzwa
katika vituo maalum vinavyotambuliwa ili kuzuia walanguzi kufuata mazao
shambani na kununua kwa bei ndogo:-

Je, Serikali haioni kuwa kuna umuhimu wa kutunga sheria kuzuia
walanguzi kwenda kununua mazao shambani?

NAIBU WAZIRI WA UJENZI, UCHUKUZI NA MAWASILIANO (K.n.y. WAZIRI WA
VIWANDA, BIASHARA NA UWEKEZAJI) alijibu:-

Mheshimiwa Mwenyekiti, kwa niaba ya Waziri wa Viwanda, Biashara na
Uwekezaiji, napenda kujibu swali la Mheshimiwa Conchesta Leonce Rwamlaza,
Mbunge wa Viti Maalum kama ifuatavyo:-

Mheshimiwa Mwenyekiti, nakubaliana na Mheshimiwa Mbunge kuwa
kuna umuhimu wa kutungwa Sheria ya Kuzuia Walanguzi kwenda kununua
mazao ya wakulima mashambani. Aidha, kutokana na umuhimu huo, Serikali
imeweka sheria ya kuzuia kununua mazao yakiwa mashambani kwa mazao
yote yanayosimamiwa na Bodi za Mazao. Mazao hayo ni kahawa, chai, pareto,
pamba, korosho, mkonge na tumbaku.

Mheshimiwa Mwenyekiti, Halmashauri za Wilaya zimepewa mamlaka
kamili ya kutunga sheria ndogo (bylaws) au kuweka kanuni na taratibu
zinazofaa za kuuza mazao ya wakulima katfika vituo vilivyowekwa na
Halmashauri hizo. Vituo hivyo ni pamoja na magulio na minada, ambapo
mazao mbalimbali ya wakulima na wafugaji huuzwa kwa ushindani na kwa
kutumia vipimo rasmi. Vituo Maalum vya kununua mazao vinawezesha
kusimamia ubora na kurahisisha ukusanyaji wa mapato ya Serikali.

Mheshimiwa Mwenyekiti, Wizara yangu imefanya marekebisho ya Sheria
ya Vipimo kupitia Muswada wa Marekebisho ya Sheria Mbalimbali (Na. 3) wa
mwaka 2016 (The Written Laws Miscellaneous Amendments)(No. 3) uliopitishwa
na Bunge hili mwezi Novemba, 2016. Sheria hiyo pamoja na mambo mengine,
itawezesha Halmashauri kutunga sheria ndogo za usimamizi wa vipimo kwa

ya vipimo rasmi.
MWENYEKITI: Mheshimiwa Conchesta, swali la nyongeza.

MHE. CONCHESTA L. RWAMLAZA: Mheshimiwa Mwenyekiti, ahsante sana
kwa kunipa nafasi niweze kuuliza maswali mawili ya nyongeza. Kwa kuwa
Serikali imekiri kwamba kuna umuhimu wa kuwa na sheria hii na pia imesema
imetunga sheria kwa qjili ya mazao yale yanayosimamiwa na bodi ya mazao:
Je, Serikali haioni sasa ni wakati muafaka wa kuweza kufanya marekebisho
katika sheria hiyo ili hata mazao mengine mchanganyiko yaweze kulindwa i
wakulima waweze kufanikiwa?e

Mheshimiwa Mwenyekiti, swali langu la pili; ni wazi kwamba bado
ulanguzi wa mazao unaendelea, walanguzi wanafuata wakulima mashambani
na siyo sahihi kusema kwamba magulio ni sehemu ya ushindani wa bei na
Halmashauri zenyewe hazijowa na mkakati maalum wa kuweza kuunda
sehemu za kuuzia mazao na kuweza kuzisimamia...

MWENYEKITI: Swali tafadhali.

MHE. CONCHESTA L. RWAMLAZA: Mheshimiwa Mwenyekiti, je, Serikali
inachukua hatua zipi kuhakikisha kwamba vituo hivi vinakuwepo na vinakuwa
na usimamizi ili wakulima waweze kunufaika kwa kupata bei nzuri kuweza

kubadilisha maisha yao?

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA UJENZI, UCHUKUZI NA MAWASILIANO: Mheshimiwa
Mwenyekiti, ni kama ambavyo nimeeeleza katika jibu la swali la msingi kwamba
Serikali inaona umuhimu wa kuanzisha sheria.

Kwa hiyo, ombi lake tumelipokea na Serikali imeshaonesha nia kwamba
hilo inalishughulikia na imeshaanza kufanya kwa mazao hayo mengine. Kwa
maana nyingine tutaendelea kushughulikia na mazao mengine.

Mheshimiwa Mwenyekiti, la pili, kule kwetu Namtumbo magulio kwa kweli
huwa yanaleta ushindani. Kwa hiyo, naungana kabisa na jibu la msingi kwamba
Halmashauri waimarishe magulio na sehemu za minada kwa kweli maeneo
hayo yanaleta ushindani.

Mheshimiwa Mwenyekiti, kama kuna njia nyingine kutokana na mazao
mbalimbali mengine, tuwasilione na Halmashauri hizo na sisi ni wajumbe wa
Halmashauri, tuweze kuboresha kanuni zetu, bylaws zetu, ili fuhakikishe mkulima
anapata haki yake kwa jasho analolitoa.

MWENYEKITI: Ahsante. Tunaendelea na Wizara ya Ujenzi, Uchukuzi na
Mawasiliano. Tutakuwa na swali la msingi na swali moja la nyongeza kwa
mwuliza swali. Tunaendelea na Mheshimiwa Mgeni Jadi Kadika, Mbunge wa Vifi
Maalum sasa aulize swali lake.

Na. 24
Hitaji la Kupanua Daraja la Mo Wami
MHE. MGENI JADI KADIKA aliuliza:-

Serikali ingjitahidi kujenga na kuimarisha madaragja ili kuondoa kero na
kupunguza maafa; Dargja la Mto Wami lililopo barabara ya Tanga ni
jembamba sana kiasi kwamba magari mawili hayawezi kupishana kwa wakati
mMmoja:-

Je, Serikaliina mpango gani wa kulipanua daraja hilo la Mto Wami?2

NAIBU WAZIRI WA UJENZI, UCHUKUZI NA MAWASILIANO alijibu:-

Mheshimiwa Mwenyekiti, kwa niaba ya Wazri wa Ujenzi, Uchukuzi na
Mawasiliano, naomba kujibu swali la Mheshimiwa Mgeni Jadi Kadika, Mbunge

wa Viti Maalum, kama ifuatavyo:-

Mheshimiwa Mwenyekiti, Serikali inatambua kuwa Daraja la Wami katika
barabara ya Chalinze — Segera ni kiungo muhimu kati ya Dar es Salaam, Pwani,
Morogoro na Mikoa ya Kaskazini mwa Tanzania. Dargja lililopo sasa ambalo ni
jembamba lilijengwa miaka mingi, hivyo halikidhi mahitaji ya magari yanayopita
kwenye barabara hiyo kwa sasa.

Mheshimiwa Mwenyekiti, kwa kuzingatia umuhimu wa daragja hili katika
kukuza uchumi wa nchi, Serikali kupitia TANROADS imekamilisha kazi ya
upembuzi yakinifu, usanifu wa kina na maandalizi ya nyaraka za zabuni kwa qjili
ya kuanza ujenzi wa daraja hili. Zabuni kwa qijili ya kuanza ujenzi wa dargja jipya
la Mto Wami zitaitishwa mwezi Februari, mwaka 2017. Aidha, katika mwaka wa
fedha 2016/2017, Serikali imetenga shilingi bilioni tatu kwa qijili ya kuanza ujenzi
wa daragja hilo.

MWENYEKITI: Ahsante Mheshimiwa Naibu Waziri. Mheshimiwa Jadi.

MHE. MGENI J. KADIKA: Mheshimiwa Mwenyekiti, nakushukuru kwa kunipa
nafasi ya nyongeza, ninayo maswali mawili. Kwa kuwa Serikali inaitisha zabuni
mwezi wa Februari kama ilivyosema na imetenga shilingi bilioni tatu kwa mwaka
wa fedha 2016/2017: Je, Serikali haioni kuwa ni muda mfupi unaobakia mpaka
kumalizika bajetie Je, daraja hilo kweli litajengwa?

Mheshimiwa Mwenyekiti, swali langu la pili: Je, Serikali haioni
kuchelewesha kujenga daragja hilo ni kuzorotesha maendeleo na kuongezeka
kwa agjali na hicho ndiyo kilio cha watu wa Tanga?2 (Makofi)

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA UJENZI, UCHUKUZI NA MAWASILIANO: Mheshimiwa
Mwenyekiti, kwanza naomba kumhakikishia Mheshimiwa Jadi Kadika kwamba
huo muda unatosha sana. Taratibu ni lazima zifuatwe kabla ujenzi haujaanza.
Kwa hiyo, hatua za kwanza zilikuwa ni kukamilisha upembuzi yakinifu na usanifu
wa kina na hatimaye kuandaa nyaraka za zabuni, kazi hiyo tumeikamilisha.
Sasa mwezi wa Pili, tunaitisha tenda na mambo yakikamilika tukampata
mkandarasi, hiyo shilingi bilioni tatu itatoka na kazi ya uvjenzi itaanza.

MWENYEKITI: Ahsante Mheshimiwa Naibu Wazri. Tunaendelea na

Mheshimiwa Silvestry Francis Koka, Mbunge wa Kibaha Mijini, sasa aulize swali
lake.

Na. 25
Ujenzi wa Barabara ya TAMCO - Mapinga
MHE. SILYVESTRY F. KOKA aliuliza:-

Barabara ya TAMCO hadi Mapinga katika Mji wa Kibaha, Mkoani Pwani
imekuwa kwenye maandalizi ya kujengwa kwa kiwango cha lami kwa takriban
miaka kumi (10) sasa:-

Je, ni lini Serikali itaanza kujenga barabara hiyo kwa lami.
NAIBU WAZIRI WA UJENZI, UCHUKUZI NA MAWASILIANO alijibu:-

Mheshimiwa Mwenyekiti, kwa niaba ya Wazri wa Ujenzi, Uchukuzi na
Mawasiliono, napenda kujibu swali la Mheshimiwa Silvestry Francis Koka,
Mbunge wa Jimbo la Kibaha Mjini, kama ifuatavyo:-

Mheshimiwa Mwenyekiti, Barabara ya TAMCO hadi Mapinga yenye urefu
wa kilometa 23 ni barabara ya mkoa inayohudumiwa na Wakala wa Barabara
Tanzania kupitia Ofisi ya Meneja wa Mkoa wa Pwani. lli kujenga kwa kiwango
cha lami, barabara ya TAMCO hadi Mapinga kupitia Vikawe kuunganisha na
barabara ya Bagamoyo, Serikali imefanya kazi ya upembuzi yakinifu na usanifu
wa kina ambao umekamilika.

Mheshimiwa Mwenyekiti, pamoja na juhudi hizo, hadi sasa tayari ujenzi
kwa kiwango cha lami wa kilometa moja kuanzia njia panda ya TAMCO
umekamilika kwa kuwa eneo hili halikuwa na tatizo la ulipaji wa fidia. Eneo lote
lililobaki katika barabara hii linahitaji kulipa fidia kwa wananchi watakaoathirika
na ujenzi wa barabara hiyo. Kwa sasa Serikali inatafuta fedha za kulipa fidia
kabla ya kuendelea na ujenzi wa barabara sehemu iliyobaki yenye urefu wa
kilometa 22.

MWENYEKITI: Mheshimiwa Silverstry, swali la nyongeza.

MHE. SILVESTRY F. KOKA: Mheshimiwa Mwenyekiti, nakushukuru. Pamoja
na majibu mazuri ya Serikali, ninayo maswali mawili madogo ya nyongeza.
Wananchi wa Kata ya Tangini na Pangani ambapo ndiko barabara hii inapita,
wamekuwa wakipata adha kubwa sana. Takriban zaidi ya miaka mitano
iliyopita upembuzi yakinifu, usanifu pamoja na tathmini kwa maana ya
evaluation ilishafanyika na wananchi hawa wanadai kiasi cha fidia ya shilingi

8.552,777,000/= na hadi leo hawajapata fidia hiyo na hawajui wataipata lini.
Mbali na hili jitihada za...

MWENYEKITI: Noomba swali la nyongeza kwa ufupi tafadhali.

MHE. SILVESTRY F. KOKA: Yah. Jithada za RCC kuendelea kutenga fedha
kwa qjili ya kujenga barabara hii ziimekwama kwa sababu ya fidia hii haijalipwa.
Je, Serikali italipa lini fidia hii kupisha maendeleo ya barabara hii kwa wananchi
hawa?e

Mheshimiwa Mwenyekiti, swali la pili; kwa sasa barabara hii imezuiwa
kupitisha magari zaidi ya tani 10: Je, TANROADS ina mpango gani wa
kurekebisha barabara hii ili shughuli za kiuchumi za wananchi hawa ziweze
kufanyika kwa kupitisha magari ambayo ni zaidi ya tani 102

MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA UJENIZI, UCHUKUZI NA MAWASILIANO: Mheshimiwa
Mwenyekiti, nimhakikishie Mheshimiwa Koka kwamba mara tutakapopata hizo
shilingi bilioni 8.65 tutazitoa na kuanza kulipa fidia. Liniz Kama nilivyosema katika
jibu la msingi, tunazitafuta hizo fedha na mara tutakapopata tutazilipa.

Mheshimiwa Mwenyekiti, nimhakikishie Mheshimiwa Mbunge, kitu kimoja;
anafahamu kwamba barabara hii ipo kwenye llani ya Uchaguzi ya CCM ya
mwaka 2015 — 2020, nimhakikishie, tuliahidi na tutatekeleza.

Mheshimiwa Mwenyekiti, kwa upande wa kuiwezesha barabara hii ibebe
magari ya zaidi ya tani 10, nimelipokea, nitawasiliana na Meneja wa TANROADS
Mkoa tuone nini kifanyike ili ombi la Mheshimiwa Mbunge, ambapo ni mahitaji
ya wananchi wake hasa wa Kata za Tangini na Pangani waweze nao kupata
unafuu kiuchumi. Nomwomba tu, kama anaweza kuharakisha, kama hawa
wananchi wanaweza wakasamehe hiyo shilingi bilioni nane, nimhakikishie
mwezi ujao tutaanza kujenga.

MWENYEKITI: Ahsante Mheshimiwa Naibu Waziri. Tunaendelea na Wizara

ya Maliasili na Utalii; na sasa ni zamu ya Mheshimiwa Norman Sigalla King,
Mbunge wa Makete, sasa aulize swali lake.

MHE. PROF. NORMAN A. S. KING: Mheshimiwa Mwenyekiti, kabla sijauliza
swali langu la msingi, niombe kuwapa pole wananchi wa Kata ya Isapulano
kwa maafa yaliyowakumba siku chache zilizopita ambapo kimbunga kiliezua
nyumba karibu 16. Sasa haomba swali langu lipatiwe maijibu.

Na. 26
Kuboresha Miundombinu ya Hifadhi ya Kitulo
MHE. PROF. NORMAN A. S. KING aliuliza:-

Hifadhi ya Kitulo ni muhimu sana kwa Taifa lakini mpaka sasa TANAPA
haijoweka miundombinu ya hoteli na barabara ili kuwezesha watali
wanaokwenda Kitulo wawe na mahali pa kukaa:-

(a) Je, ni lini Serikali itawezesha ujenzi wa hoteli ya kitalii katika Tarafa ya
Matamba?

(b) Je, ni lini Serikali itawezesha ujenzi wa barabara ya Chimala -
Matamba - Kitulo ili kuinua utalii katika Hifadhi ya Kitulo?

NAIBU WAZIRI WA MALIASILI NA UTALII alijibu:-

Mheshimiwa Mwenyekiti, kwa niaba ya Waziri wa Maliasili na  Utalii,
naomba kujibu swali la Mheshimiwa Profesa Norman Adamson Sigalla, Mbunge
wa Makete, lenye sehemu (a) na (b), kama ifuatavyo:-

(a) Mheshimiwa Mwenyekiti, Hifadhi ya Kitulo inasimamiwa kwa kufuata
mpango wa jumla (General Management Plan) wa miaka 10 ulioandaliwa
mwaka 2008. Mpango huo umetoa fursa ya kujenga lodge ya vitanda 50 ndani
ya hifadhi. Kulingana na taratibu za Hifadhi za Taifa, vjenzi wa huduma za
malazi ya aina hiyo hufanywa na sekta binafsi. Serikali itaendelea kuweka
kipaumbele katika kutangaza fursa za utalii, hivyo kuvutia uwekezaji katika ujenzi
wa miundombinu ya hoteli ili kuboresha shughuli za utalii katika eneo la
magharibi na kusini mwa Tanzania ikiwemo Hifadhi ya Taifa ya Kitulo.

(b) Mheshimiwa Mwenyekiti, ujenzi wa Barabara ya Chimala - Matanda -
Kitulo ni sehemu ya mipango ya Serikali ya kuendeleza na kusimamia
miundombinu inayoelekea kwenye maeneo yenye fursa za kiuchumi. Wizara
yangu itaendelea kushirikiana na Wizara ya Ujenzi, Uchukuzi na Mawasiliano ili
kuweka kipaumbele katika ujenzi wa barabara zinazoelekea kwenye maeneo

yenye vivutio vya utalii zkiwemo za Chimala — Matamba - Kitulo ambayo ni
muhimu kwa Hifadhi ya Kitulo, lakini vilevile Iringa — Tungamalenga — Ruaha
mahsusi na muhimu kwa Hifadhi ya Ruaha na nyinginezo kwa kiwango cha lami
il kuchochea maendeleo ya utalii.

MWENYEKITI: Ahsante Mheshimiwa Naibu Waziri. Mheshimiwa Profesa
Norman Sigalla, swali la nyongeza.

MHE. PROF. NORMAN A. S. KING: Mheshimiwa Mwenyekiti, naogopa
majibu kama haya yasije yakarudiwa mwakani. Kwanza, nini kauli ya Serikali
kufanya commitment ya ujenzi hasa wa barabara hiie Kwa sababu nafahamu
Hifadhi za Ngorongoro, Manyara na Serengeti zina sifa kubwa kwa sababu ya
miundombinu kuwa imeboreshwa na hasa ya barabara.

Pili, sambamba na hilo, Pori la Mpanga Kipengere, mipaka
imerekebishwa kiasi kwamba inaumiza Kata za lkuo, Kigala, Mfumbi, hivyo
kusumbua wananchi  kiasi kwamba hokuna hata eneo la  kujenga
miundombinu. Nini kauli ya Serikali kuhusu hilie Kwa sababu upande wa
TAMISEMI najua wameshalishughulikia. Ahsante.

MWENYEKITI: Mheshimiwa Naibu Waziri, majibu kwa ufupi.

NAIBU WAZIRI WA MALIASILI NA UTALIl: Mheshimiwa Mwenyekiti, kwanza
nimtoe wasiwasi Mheshimiwa Profesa Norman King juu ya uwepo wa
uwezekano wa kurudiwa kwa jibu nililolitoa leo. Nia njema ya Serikali kwanza ni
kuhakikisha kwamba Hifadhi ya Kitulo inaboresha au Serikali inaboresha utalii
kwenye Hifadhi ya Kitulo, siyo kwa faida ya Kitulo peke yake na wananchi wa
Kata tulizozitaja na Jimbo la Mheshimiwa Mbunge, lakini pia kwa qjili ya Taifa
zima.

Mheshimiwa Mwenyekiti, Hifadhi ya Kitulo tunaiboresha kwanza kwa
kuboresha miundombinu ya ndani ambako tayari tumeboresha barabara za
ndani na mageti ya kuingia ndani ya hifadhi, nyumba za wafanyakazi pamoja
na ofisi. Pia tumeboresha upatikanaji wa bidhaa za utalii. Kwa sasa hivi hifadhi
hii ni maarufu kwa gijili ya maua na hali ya miinuko (terrain) ya pale na hali ya
hewa ambayo inafanana tu na nchi nyingine za Ulaya tofauti na hapa kwa
maana ya baridi ya muda mrefu na vitu vya namna hiyo.

Mheshimiwa Mwenyekiti, kwa sasa hivi tayari funataka kurudisha
wanyama ambao walikuwepo zamani lakini baadaye kutokana na sababu
mbalimbali ikiwemo ujangili, wanyama hao wametoweka. Sasa tuna mpango

wa kurudisha tena wanyama wakiwemo pundamilia, swala na nyumbu i
kuweza kuifanya hifadhi hii iweze kupanda hadhi, tuweze kupata watalii zaidi,
ambayo itachangia kwa kiasi kikubwa kukuza utalii kwenye eneo la kusini.

Mheshimiwa Mwenyekiti, kwa hiyo, nataka nimtoe wasiwasi Mheshimiwa
Mbunge kwamba ni nia ya Serikali na kwa kweli tumepania kuweza kupandisha
hadhi ya utalii, siyo kwa Kitulo peke yake, bali kwa utalii wa eneo la Kusini.

Mheshimiwa Mwenyekiti, kuhusu swali lake la pili; Mpanga Kipengere ni
mojawapo ya maeneo ambayo tuna migogoro ya mipaka, lakini nataka
kusema kwamba kama ilivyo kwa maeneo mengine kadhaa ambayo
tumekwisha yaorodhesha, yanaendelea kushughulikiwa na Tume Maalum ya
Serikali ambayo tumeiunda ya kushughulikia migogoro ya namna hii. Nafikiri
tuwape muda mfupi tu ujao.

Mheshimiwa Mwenyekiti, Kamati hii ilipata changamoto mbalimbali,
mojawapo ikiwa ni ya kifedha, lakini sasa hivi tumetatua changamoto hiyo ya
kifedha, wapo kazini na wanakwenda kwa kasi ili kuweza kutatua migogoro
inayofanana na huu ambao uko pale Mpanga Kipengere.

Mheshimiwa Mwenyekiti, kwa ziada tu namwomba Mheshimiwa Mbunge,
baada ya session hii nikutane naye ili niweze kupata details za status ya
Mpanga Kipengere ili niweze kuwashauri wale ambao wanaendelea na kazi hii
kwa maana ya Kamati ya Kitaifa.

Mheshimiwa Mwenyekiti, ahsante.

MWENYEKITI: Ahsante sana Mheshimiwa Naibu Waziri wa Maliasili na Utalii.

Waheshimiwa Wabunge, kutokana na muda, futaendelea na

Mheshimiwa Mohamed Omary Mchengerwa, Mbunge wa Rufiji, nhaomba sasa
aulize swali lake.

Na. 27

Wananchi Kupewa Vibali vya Kuvua
Samaki Ndani ya Hifadhi

MHE. MOHAMED O. MCHENGERWA daliuliza:-
Sheria zinatoa ridhaa kwa watu kuwinda ndani ya hifadhi:-

Je, Serikali inachukua hatua gani kutoa ridhaa kwa wananchi waishio
maeneo ya hifadhi kupata ruhusa kisheria ili kuweza kuvua samaki ndani ya

hifadhi hususan Kata za Mwaseni, Mloka na nyingine?
NAIBU WAZIRI WA MALIASILI NA UTALII dlijibu:-

Mheshimiwa Mwenyekiti, kwa niaba ya Waziri wa Maliasili na  Utalii,
naomba kujibu swali la Mheshimiwa Mohamed Omary Mchengerwa, Mbunge
wa Rufiji, kama ifuatavyo:-

Mheshimiwa Mwenyekiti, mwaka 1994 wananchi wa Kata za Mwaseni,
Mloka, Ngoroko na Kipungila Wilayani Rufiji waliruhusiwa kuingia ndani ya Pori la
taratibu zilizokuwa zimewekwa kwa kuingia ndani ya hifadhi bila kujiandikisha na
kuvua samaki kinyume cha sheria. Aidha, baadhi yao walibainika kujihusisha na
vitendo vya ujangili wa wanyamapori kama vile utoaqji wa taarifa za mwenendo
wa doria na uwindaji wa wanyamapori, uvuvi haramu wa kutumia sumu, ukataiji
miti ovyo kwa qjili ya kukaushia samaki na kutengeneza mitumbwi na uharibifu
wa mazingira kutokana na uchomaji wa moto ovyo kinyume cha sheria.

Mheshimiwa Mwenyekiti, kwa kuzingatia hali ya usalama katika maeneo
ya uhifadhi ya wanyamapori, kwa sasa Wizara yangu itaendelea kutoruhusu
uvuvi kufanyika ndani ya Pori la Akiba Selous. Hata hivyo, Wizara yangu
inawashauri wananchi wa Kata za Mwaseni, Mloka na nyinginezo zilizo jirani
kutumia mabwawa mengineyo yaliyopo nje ya pori yenye fursa kubwa ya
kufanya shughuli za uvuvi.

Mabwawa hayo na Mto Rufiji vinatoa fursa ya shughuli za uvuvi, hivyo kusaidia
kuinua kipato cha wananchi.

Mheshimiwa Mwenyekiti, kwa kutambua mahitaji ya wananchi katika
maeneo haya, ya kufanya kazi na kujiletea maendeleo ya kiuchumi na kijamii,
Wizara yangu inaendelea kushauriona na Halmashauri ya Wilaya ya Rufiji
kuhusu namna ya kutekeleza mpango wa kuwajengea mabwawa ya samaki ili
pamoja na mabwawa ya asili yaliyopo yawawezeshe kufanya shughuli za uvuvi
endelevu.

MWENYEKITI: Ahsante Mheshimiwa Naibu Waziri. Mheshimiwa
Mchengerwa, swali la nyongeza.

MHE. MOHAMED O. MCHENGERWA: Mheshimiwa Mwenyekiti, kwa
wananchi waliokuwa na umri wa kuelewa mambo, mwaka 1956 Mwalimu
Nyerere aliahidi ujenzi wa Bwawa la Stiegler’'s Gorge ili kuweza kutatua tatizo la
umeme. Bwawa hili lingejengwa pale katika Kata ya Mwaseni. Ahadi hii ina
miaka 61.

Mheshimiwa Mwenyekiti, naomba kufahamu kama ahadi hii ya
Mheshimiwa Waziri aliyotuahidi hapa ujenzi wa mabwawa katika Kata za
Mwaseni, Kipugira, Kilimani pamoja na Mkongo itachukua pia miaka 61 au
itakuwa muda mfupi kidogo? (Makofi)

Mheshimiwa Mwenyekiti, swali langu la pili; Wizara ya Maliasili na Utalii
inachangia pato la Taifa asilimia 19 na Rufiji yetu iko ndani ya hifadhi kwa zaidi
ya nusu ya Rufiji, yaani square kilometer 6,500 ipo ndani ya hifadhi ya Maliasili na
Utalii. Naomba kufahamu, mchakato wa ujenzi wa vyoo katika eneo la Selous
pale Rufiji, leo hii watalii wanajisaidia katika maeneo ya hifadhi bila kuwa na
vyoo. Naomba kufahamu, hili pato la Taifa mgawanyo wake ukoje katika
Wizara hii ya Maliasili na Utalii ili kuweza kusaidia wanyama hawa ambao wapo
ndani ya hifadhi ikizihgatia kwamba watalii wetu leo hii wanaijisaidia sehemu
ambazo ni za wazi bila kujisaidia eneo la vyoo. (Makofi)

MWENYEKITI: Mheshimiwa Naibu Waziri, majibu kwa ufupi.

NAIBU WAZIRI WA MALIASILI NA UTALIl: Mheshimiwa Mwenyekiti, kuhusu
swali lake la kwanza la wasiwasi au mashaka ya kwamba pengine hata ahadi
hii tuliyoitoa hapa inaweza ikachukua muda mrefu ule alioutaja zaidi ya miaka
60 akifananisha na suala la mradi wa Stiegler’s Gorge; kwanza nataka tu nimpe
taarifa kwamba mradi wa Stiegler’'s Gorge akileta swali ambalo ni mahsusi kwa

mujibu wa Kanuni za Bunge litajibiwa vizuri sana na Wizara ya Maji kwa sababu
lina majibu sahihi kabisa na mahsusi ya kwa nini imechukua muda mrefu kiasi
hicho kutekeleza mradi huo.

Mheshimiwa Mwenyekiti, kuhusiona na majibu haya ya utekelezaji wa
vjenzi wa mabwawa matano; kwanza napenda nimpongeze Mheshimiwa
Mbunge, kwamba hivi ninavyozungumza, kutokana na jitihada zake, wananchi
wa Jimbo lake wanaelekea kupata majowabu ya changamoto kubwa hii ya
kupata maeneo ya uvuvi hivi karibuni.

Mheshimiwa  Mwenyekiti, nasema  hivi  karibuni  kwa  sababu
ninavyozungumza sasa hivi tayari mawasiliono yameshafanyika kati ya Wizara
yangu na Halmashauri ya Wilaya ya Rufiji. Tumeshabadilishana uzoefu na taarifa
na tayari funa makisio ya awali ya gharama za ujenzi wa mabwawa hayo
matfano.

Mheshimiwa Mwenyekiti, sasa kutokana na kiwango cha fedha kile
ambacho tumekiona katika hatua za awali, tunafanya mapitio ili tujue ukubwa
wa mabwawa yale lakini pia tujue namna ya kuyajenga ili kuweza kutumia
gharama ambazo zitakuwa zina unafuu, lakini bado tufikie malengo ya kuweza
kuwapatia mabwawa hayo wananchi.

Kwa hiyo, wananchi wa Rufiji wasiwe na wasiwasi, Mheshimiwa
Mchengerwa anawapigania na watapata maeneo ya kuvua samaki mbadala
nje ya Hifadhi ya Selous. (Makofi)

Mheshimiwa Mwenyekiti, kuhusu swali lake la pili; ni kweli utali
unachangia asilimia zaidi ya 17 katika pato la Taifa; lakini pia niongeze kwamba
robo ya upatikanaji wa fedha za kigeni katika muda wa miaka mitatu mfululizo
lilitokana na pato linalotokana na utalii.

Mheshimiwa Mwenyekiti, kuhusu changamoto aliyoisema ya eneo la
maingilio ndani ya hifadhi, changamoto ambayo inaleta usumbufu kwa watalii,
nataka kusema kwamba changamoto hii imeshamalizika kwa sababu tayari ni
miongoni mwa mambo ambayo tumeyapa kipaumbele hivi karibuni, yale
ambayo tunatakiwa kuyashughulikia kwa haraka.

Mheshimiwa Mwenyekiti, unajua unapokuwa na changamoto kuna

nyingine ni kubwa sana zinahitaji labda jitihada kubwa na rasilimali nyingi, lakini
hizi nyingine ndogo ndogo kama hii, hizi ni quick wins, kwa hiyo, tunazifanyia

utaratibu wa haraka. Nataka nimhakikishie kwamba kabla mwaka huu
haujakwisha, tutakuwa tumetatua tatizo hili.

Mheshimiwa Mwenyekiti, ahsante.

MWENYEKITI: Ahsante sana Mheshimiwa Naibu Waziri wa Maliasili na Utalii.
Sasa tunaendelea na Wizara ya Maji na Umwagiliaji. Namkaribisha Mheshimiwa
Taska Restituta Mbogo, Mbunge wa Viti Maalum aulize swali lake.

Na. 28
Kuvuta Maji Kutoka Ziwa Tanganyika
MHE. TASKA R. MBOGO daliuliza:-

Je, ni lini Serikali italeta mradi wa maji Ziwa Tanganyika ili maji yaweze
kuvutwa mpaka Mpanda na Mkoa wa jirani wa Rukwa?

NAIBU WAZIRI WA MAJI NA UMWAGILIAJI alijibu:-

Mheshimiwa Mwenyekiti, kwa niaba ya Mheshimiwa Waziri wa Maji ha
Umwagiligji, naomba kujibu swali la Mheshimiwa Taska Restituta Mbogo,
Mbunge wa Viti Maalum, kutoka Mkoa wa Katavi, kama ifuatavyo:-

Mheshimiwa Mwenyekiti, Serikali inaendelea kuchukua hatua mbalimbali
ili kuweza kutatua changamoto za upatikanaji wa maji nchini. Hatua
zinazochukuliwa kutatua changamoto ya maiji katika Mikoa ya Rukwa na Katavi
zimegawanyika katika mipango ya muda mfupi na muda mrefu.

Mheshimiwa Mwenyekiti, katika mpango wa muda mfupi, Serikali
imekamilisha usanifu na uandaaji wa kabrasha za zabuni kwa qgjili ya mradi wa
maji kwa Mji wa Inyonga Mkoa wa Katavi, Miji ya Chala, Laela, Namanyere na
Matai katika Mkoa wa Rukwa.

Katika usanifu huo, vyanzo mbalimbali vimeainishwa vikiwemo
mabwawa, chemchemi na visima virefu. Aidha, kwa Mji wa Mpanda, Serikal
imetekeleza mradi wa maji wa lkolongo wenye thamani ya shilingi bilioni 2.5
kwa qijili ya kuboresha hali ya huduma ya maji Mjini Mpanda. Mradi huu
umekamilika mwezi Julai mwaka 2015.

Mheshimiwa Mwenyekiti, katika mpango wa muda mrefu, Serikali
imejielekeza katika kutumia vyanzo vya maji vya Ziwa Tanganyika na mito
mikubwa kwa qijili ya kuhudumia Miji ya Mpanda na Sumbawanga, Miji mingine
imeziagiza Mamlaka za Majisafi na Usafi wa Mazingira Mpanda na
Sumbawanga kufanya tathmini ya awali na kuiwasilisha Wizarani ili kuweza
kuaijiri wataalom washauri watakaofanya usanifu wa kina.

Mheshimiwa  Mwenyekiti, Mamlaoka ya  Majisafi  Sumbawanga
wameshaandaa andiko hilo na Mamlaka ya Maijisafi Mpanda pia nao
wameandaa andiko hilo ambalo linawasilishwa mwezi Februari mwaka 2017.
Kazi ya usanifu itaanza wakati wa utekelezaji wa programu ya maendeleo ya
Sekta ya Maji, Awamu ya Pili iliyoanza Julai, 2016.

MWENYEKITI: Mheshimiwa Taska kama una swali la nyongeza.

MHE. TASKA R. MBOGO: Mheshimiwa Mwenyekiti ahsante. Ninayo maswali
mawili ya nyongeza. Kwa kuwa mradi wa maji wa |lkorongo umeshindwa

mwanamke wa Mkoa wa Katavi?

Swali la pili; Mradi wa kuvuta maji kutoka Ziwa Tanganyika ni programu ya
muda mrefu ambayo haiwezi ikatekelezwa leo au kesho na wananchi na
akinamama wa Mkoa wa Katavi wanaendelea kuteseka: Je, Waziri anaweza
akatueleza hiyo programu ya kuvuta maji kutoka Ziwa Tanganyika itaanza linieg

Mheshimiwa Mwenyekiti, naomba kuwasilisha. (Makofi)
MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA MAIJI NA UMWAGILIAIJI: Mheshimiwa Mwenyekiti, swali
la kwanza kwamba mradi wa lkorongo haujitoshelezi, ni kweli. Mradi wa
lkorongo unatoa lita milioni 3.5 kwa siku wakati mahitqgji ya Mji wa Mpanda
pekee ni lita milioni 11 kwa siku. Kwa hiyo, kuna upungufu mkubwa. Wakati
tunasubiri huu mpango wa muda mrefu, fumeendelea na uchimbaji wa visima

tumeshachimba visima katika Halmashauri ya Nsimbo.

Mheshimiwa Mwenyekiti, sasa hivi funaendelea kuchimba visima katika
Halmashauri ya Mpimbwe na tayari fumechimba visima katika Halmashauri ya
Mlele na Halmashauri ya Tanganyika, sasa hivi tunaendelea kufanya
mazungumzo nao ili tuweze kupeleka fedha kwa qijili ya kuchimba visima ikiwa
ni hatua ya muda mfupi.

Swali la pili; Mpango huu wa muda mrefu unaanza linie Mpango huu
unaanza katika mwaka wa fedha 2017/2018. Tumeshapokea maandiko tayari,
kwa hiyo, katika bajeti inayokuja, fuombe tu Mheshimiwa Mbunge na wewe
upitishe hiyo bagjeti ili tuweze kuweka Mhandisi mshauri aweze kusanifu ili
kuandaa Makabrasha ya Zabuni ya kutoa maji kutoka Karema katika Ziwa
Tanganyika kuleta Mji wa Mpanda na kutoa maji upande wa Sumbawanga
kuleta Mji wa Sumbawanga kutoka kule Kasanga.

MWENYEKITI: Ahsante  Mheshimiwa Naibu  Wazri.  Namkaribisha
Mheshimiwa Dkt. Shukuru Jumanne Kawambwa, Mbunge wa Bagamoyo, aulize
swali lake.

Na. 29
Ukosefu wa Maji Mji wa Bagamoyo
MHE. DKT. SHUKURU J. KAWAMBWA aliuliza:-

Kumekuwa na tatizo la muda mrefu la ukosefu wa maji safi na salama
katika Mji Mkongwe wa Bagamoyo katika Kata za Magomeni na Dunda:-

Je, ni lini Serikali itawapatia wananchi wa Mji Mkongwe Bagamoyo maji
kwa kiwango cha kuridhisha?

NAIBU WAZIRI WA MAJI NA UMWAGILIAJI alijibu:-

Mheshimiwa Mwenyekiti, kwa niaba ya Mheshimiwa Waziri wa Maji na
Umwagiligji, naomba kujibu swali la Mheshimiwa Dkt. Shukuru Jumanne
Kawambwa, Mbunge wa Jimbo la Bagamoyo, kama ifuatavyo:-

Mheshimiwa Mwenyekiti, wananchi wa Mji Mkongwe wa Bagamoyo

katika Kata ya Magomeni na Dunda wanapata huduma ya maji ya mgao
kutoka katika chanzo cha Ruvu Chini.

Tangu tarehe 23 Machi, 2016 Serikali ilikamilisha upanuzi wa chanzo hicho
na ujenzi wa bomba kuu kutoka Ruvu Chini hadi matanki yaliyoko Makongo
eneo la Chuo cha Ardhi, Dar es Salaam.

Mheshimiwa Mwenyekiti, lli kuwezesha wananchi hao kupata huduma ya
maji kwa uhakika, Serikali tayari imemwaijiri Mkandarasi anayejulikana kwa jina
la Jain Irrigation System kwa kazi ya kujenga tanki kubwa Bagamoyo Mijini.
Ataweka mabomba ya kutoa maji kutoka bomba kuu na kuyaleta kwenye
Tanki na atalaza Mabomba ya kusambaza maji kwa wananchi katika maeneo
hayo ikiwa ni pamoja na Kata ya Magomeni na Dunda. Kazi hii imeanza mwezi
Machi, 2016 na inatarajiwa kukamilika mwezi Juni, 2017.

MWENYEKITI: Ahsante Mheshimiwa Naibu Waziri. Mheshimiwa Dkt. Shukuru
Kawambwa, swali la nyongeza.

MHE. DKT. SHUKURU J. KAWAMBWA: Mheshimiwa Mwenyekiti, nakushukuru
sana. Pamoja na majibu mazuri ya Mheshimiwa Naibu Waziri, naomba niulize
maswali mawili ya nyongeza. Moja, kwa vile Waziri amekiri kwamba maji
yanapatikana kwa mgao: Je, Wazri atakuwa tayari kuiagiza DAWASCO li
iiondoe hospitali ya Wilaya ya Bagamoyo katika utaratibu wa mgao ili kuweza
kuboresha huduma ya afya katika hospitali hii ya Wilaya?e

Swadli la pili; je, mradi huo wa usambazaji mabomba utajumuisha kata
zote tisa za Mamlaka ya Mji Mdogo wa Bagamoyo?

Mheshimiwa Mwenyekiti, nakushukuru sana.
MWENYEKITI: Mheshimiwa Naibu Waziri, majibu kwa ufupi.

NAIBU WAIZIRI WA MAIJI NA UMWAGILIAJL: Mheshimiwa Mwenyekiti,
Mheshimiwa Shukuru Kawambwa nikuhakikishie, baada ya mradi huu kukamilika
mwezi Juni, 2017 Hospitali ya Bagamoyo haitakuwa na matatizo ya maiji tena.
Katika Mkataba unaoendelea, suala hili limeainishwa kuhakikisha kwamba
Hospitali ya Bagamoyo isiwe na matatizo ya maiji tena.

Swadli la pili; mpango huu ukikamilika Mheshimiwa Kawambwa ni kwamba
Kata zote tisa za Jimbo lako Bagamoyo zitapata huduma ya maiji kutokana na
mradi huu.

MWENYEKITI: Ahsante Mheshimiwa Naibu Wazri. Kutokana na muda
tunamalizia na Mheshimiwa Halima James Mdee, aulize swali lake.

48



NAKALA YA MTANDAO (ONLINE DOCUMENT)

Na. 30
Tatizo la Maji Baadhi ya Maeneo ya Jimbo la Kawe
MHE. HALIMA J. MDEE aliuliza:-

Jimbo la Kawe ni miongoni mwa Majimbo ambayo (baadhi ya maeneo)
yamekuwa yanakabiliwa na changamoto za upatikanaji wa maiji safi na salama
kwa kipindi kirefu ambayo ni Kata ya Mabwepande (Mtaa wa Mbopo,
Mabwepande na Kinondo), Kata ya Makongo (Mtaa wa Changanyikeni na
baadhi ya maeneo ya Mtaa wa Makongo Juu), Kata ya Wazo, Mbweni na
Mbezi Juu; na changamoto hii sugu ilitarajiwa kupungua na kumalizika kabisa
baada ya mradi mkubwa wa maji wa Ruvu chini kukamilika ambao kwa sasa
tayari umeshakamilika:-

(a) Je, mikakati ya usambazaji maji pamoja na Mabomba (katika
maeneo ambayo hayana mtandao wa mabomba) ikoje ili kutatua kero husika?

(b) Je, ni miradi gani inayotarajiwa kutekelezwa, muda wa utekelezqji,
gharama za kila mradi na nani anayewajibika katika utekelezajie

NAIBU WAZIRI WA MAJI NA UMWAGILIAJI alijibu:-

Mheshimiwa Mwenyekiti, kwa niaba ya Mheshimiwa Waziri wa Maji ha
Umwagiliaji, naomba kujibu swali la Mheshimiwa Halima James Mdee, Mbunge
wa Jimbo la Kawe, lenye sehemu (a) na (b) kwa pamoja, kama ifuatavyo:-

Mheshimiwa Mwenyekiti, mradi mkubwa wa maji wa Ruvu Chini
umekamilika na umeanza kutumika rasmi tarehe 23 mwezi Machi, 2016. Mradi
huu ulihusu upanuzi wa mtambo wa Ruvu Chini na ujenzi wa Bomba kuu kutoka
Ruvu Chini kwenda Dar es Salaam. Hivi sasa uzalishaji wa maji kutoka Ruvu Chini
ni mita za ujazo milioni 270 kwa siku ikiwa ni ongezeko la mita za ujazo milioni 90
kwa siku. Kutokana na kukamilika kwa mradi huu, kumekuwa na ongezeko la
upatikanaji wa maiji katika baadhi ya maeneo yaliyokuwa hayapati maiji licha
ya kuwa na mabomba ya DAWASCO.

Mheshimiwa Mwenyekiti, Awamu ya Kwanza, Serikali inatekeleza mradi
wa uboreshaji na usambazaji wa maji unaogharimu kiasi cha Dola za Marekani
milioni 32.772 kutoka Benki ya Exim-India. Katika Jimbo la Kawe la Mheshimiwa
Mbunge, mradi huu utatekelezwa katika maeneo ya Changanyikeni, Makongo,
Salasala, Wazo, Tegeta, Ununio, Bunju na Mabwepande. Kazi zitakazofanyika ni

pamoja na ujenzi wa kituo cha kusukumia maiji katika Kata ya Mabwepande na
matanki ya kuhifadhia maji katika Kata za Makongo na Wazo pamoja na ulazaji
wa mabomba ya usambazaji maiji katika maeneo hayo.

Mheshimiwa Mwenyekiti, mradi huu utatekelezwa kwa muda wa miezi 15
chini ya Wizara ya Maji na Umwagiliaji kupitia Mamlaka ya Majisafi na Majitaka
Dar es Salaam (DAWASA).

MWENYEKITI: Mheshimiwa Mdee, swali la nyongeza.

MHE. HALIMA J. MDEE: Mheshimiwa Mwenyekiti, kwenye (b) ya swali langu
nilivliza, ni miradi gani inayotaragjia kutekelezwa, muda wa utekelezaqji, gharama
za kila mradi na nani anayewajibika katika utekelezajie Sasa majibu ya Serikali
hayajanielezea mradi, ila ameelezea maeneo ambayo mradi utatekelezwa.
Sasa nataka niambiwe katika maeneo haya ambayo miradi itatekelezwa, kuna
miradi gani specifically, kuna Kampuni gani specifically¢ Hilo la kwanza.

La pili, zimetajwa dola bilioni 32, nami nilivyouliza swali, nilikuwa nataka
nijue gharama za kila mradi kwenye Jimbo langu. Sasa swali langu la pili: Je, hizi
bilioni 32 ndiyo zote zinaenda kwenye mradi wa Jimbo la Kawe na kama siyo,
nataka nijue Jimbo la Kawe specifically katika hii dola bilioni 32 mgao wake ni
kiasi gani na kwa miradi ipi¢ Nadhani nimeeleweka.

MWENYEKITI: Imetosha, maswali mawili tayari.

MHE. HALIMA J. MDEE: Swali langu nataka uchambuzi ili wananchi wangu
wanaosikia kila mmoja ajue kwake anastahiki gani. Sasa Serikali ikinipa kivjumla
jumla nitashindwa kuja kuwabana.

MWENYEKITI: Imeeleweka Mheshimiwa Halima Mdee.

MHE. HALIMA J. MDEE: Kwa hiyo, nataka uchambue, siyo unaijibu kiujumla
jumla.

MWENYEKITI: Imeeleweka. Mheshimiwa Waziri mwenyewe, majibu kwa
ufupi tafadhali.

WAIZIRI WA MAIJI NA UMWAGILIAJI: Mheshimiwa Mwenyekiti, kwanza
kabisa katika jibu la msingi, tumeshasema mradi ambao unaendeleq,
Mkandarasi anaitwa Jain Irrigation Company na tumesema gharama ya mradi
ni US Dollar milioni 32. Tunapokuwa tunapanga miradi, huwa hatupangi Kijimbo.
Tunapanga mradi kwa qgijili ya Jiji la Dar es Salaam na sehemu kubwa ya...

MHE. HALIMA J. MDEE: Huo ni wa Bagamoyo, siyo wa huku.

WAIZIRI WA MAIJI NA UMWAGILIAII: ...na sehemu kubwa ya mradi huu uko
kwenye Jimbo lake.

MHE. HALIMA J. MDEE: Hapa hujasema Mzee.

WAIZIRI WA MAIJI NA UMWAGILIAIJI: Ndiyo maana tumetaja hayo maeneo
ya Kawe, Mabwepande, yote yote yako kwenye Jimbo la Kawe. Kwa hiyo,
tumelijibu kikamilifu kama alivyouliza.

Mheshimiwa Mwenyekiti, katika sehemu yake ya pili alikuwa anataka
kujua kama hizo US Dollar milioni 32 ni kwa Jimbo la Kawe tu peke yake?
Hapana, siyo kwa Jimbo la Kawe peke yake, ni pamoja na bomba kubwa
ambalo litaenda baadhi ya maeneo ya Wilaya ya Bagamoyo. (Makofi)

MWENYEKITI: Ahsante Mheshimiwa Waziri. Muda wetu wa maswali
umemalizika. Mheshimiwa Halima, naomba uzime microphone.

Waheshimiwa Wabunge, tumemaliza kipindi cha maswali na hapa nina
matangazo kama matatu tu. Kwanza ni matangazo ya wageni. Leo tunao
wageni mbalimbali wa Waheshimiwa Wabunge pamoja na wageni waliokuja
kutembelea Bunge kwa qjili ya mafunzo. Nachukua fursa hii kuwakaribisha sana
katika Bunge letu, karibuni sana.

Kuna tangazo la Mheshimiwa Dkt. Marry Nagu, Mwenyekiti wa Kamati ya
Bunge ya Kilimo, Mifugo na Maiji, anawatangazia Wajumbe wa Kamati ya
Bunge ya Kilimo, Mifugo na Maji kuwa leo tarehe Mosi mwezi wa Pili saa 7.00
mchana kutakuwa na kikao cha Kamati. Kikao hicho kitafanyika katika ukumbi
namba 227 ulioko jengo la utawala ghorofa ya pili.

Tangazo la pili ni la Mheshimiwa Cecilia Paresso, anawatangazia

Waheshimiwa Wabunge Wakristo Wakatoliki, kwamba leo tarehe 1 Februari,
2017 kutakuwa na ibada ya Misa mara baada ya kusitishwa shughuli za Bunge

saa 7.00 mchana katika Kanisa dogo lililopo ghorofa ya pili Uk